
OLTIN VOHA

TEMIR YO‘L TRANSPORTI 
SOHASI XODIMLARIGA

ISLOHOTLAR SHIDDATIGA MOS TARAQQIY ETMOQDA

MINTAQADA TINCHLIK, BARQARORLIK VA IZCHIL 
TARAQQIYOTNI TA’MINLASHGA QARATILGAN TASHABBUSLAR

Oʻzbekiston Respublikasi Prezidenti Shavkat Mirziyoyev 4-avgust kuni Ashxobod shahrida Turkmaniston Prezidenti Serdar Berdimuhamedov 
raisligida hamda Tojikiston Respublikasi Prezidenti Emomali Rahmon ishtirokida oʻtgan uch tomonlama sammitda ishtirok etdi.

Hurmatli doʻstlar!
Avvalo, sizlarni — zahmatkash ishchi 

va xizmatchilar, quruvchi va muhandislarni, 
mashinist va vagon kuzatuvchilari, soha 
faxriy larini Temir yoʻl transporti xodimlari kuni 
bilan chin dildan samimiy tabriklayman.

Yangi Oʻzbekistonni — jadal rivojlanib, 
dunyoga yuz tutayotgan davlat va jamiyatni 
barpo etishda siz, azizlarning oʻrningiz va his-

sangiz beqiyos ekanini barchamiz minnatdor-
lik bilan eʼtirof etamiz.

Jonajon Vatanimiz mustaqilligining 32 yil-
ligi arafasida nishonlanayotgan ushbu qutlugʻ 
ayyomda Oʻzbekiston temir yoʻllari istiqlol 
davrida katta rivojlanish yoʻlini bosib oʻtganini 
taʼkidlashimiz tabiiydir.

Bu davrda 2 ming 400 kilometrdan koʻproq 
yangi temir yoʻllar qurilib, foydalanishga top-

shirildi, 3 ming kilometrdan ziyod yoʻllar elektr­
lashtirildi, 1 ming 100 kilometrdan ortigʻi esa 
reabilitatsiya qilindi.

Hech shubhasiz, temir yoʻl tarmoqlarining 
kengayib borayotgani barcha hududlarimizni 
oʻzaro mutanosib rivojlantirish, boy mineral xo-

mashyo resurslarini kompleks oʻzlashtirishda 
yangi­yangi imkoniyatlar ochmoqda.

Buni “Oʻzbekiston temir yoʻllari” aksiyador-
lik jamiyati tashkil etilganidan buyon yuk va 
yoʻlovchi tashish hajmi 2 barobardan ziyod 
koʻpaygani, 1,6 milliard tonna yuk tashilib, 380 
million nafar yoʻlovchi manzilga yetkazilgani 
ham yaqqol tasdiqlaydi.

Sizlar kabi minglab fidoyi yurtdoshlari­
mizning masʼuliyatli mehnati tufayli mam-

lakatimizda zamonaviy infratuzilmaga ega 

boʻlgan, aholi va iqtisodiyot tarmoqlarining 
ehtiyojlarini toʻliq taʼminlay oladigan yaxlit 
temir yoʻl tizimi barpo etilib, respublikamizning 
barcha hudud va mintaqalarini ishonchli va 
samarali bogʻlab kelmoqda.

Hozirgi kunda yurtimiz zamonaviy trans-

port kommunikatsiyalari va yuksak tranzit sa-

lohiyatiga ega boʻlgan davlat sifatida Sharq va 
Gʻarb, Janub va Shimolni oʻzaro bogʻlaydigan 
xalqaro temir yoʻllarning muhim halqasiga 
aylangani bilan har qancha faxrlansak arziydi.

Poytaxtimizdan Samarqand, Buxoro, Qar­
shi kabi tarixiy shaharlarimizga qatnayotgan 
zamonaviy “Afrosiyob” elektropoyezdlari milliy 
temir yoʻl transportimizning brendiga aylan-

di. Nasib etsa, kelgusi yilda Buxoro — Xiva 
yoʻnalishida ham yuqori tezlikda harakatla-

nadigan yoʻlovchi poyezdlari qatnovini yoʻlga 
qoʻyamiz. Bu esa aholimiz uchun har tomon-

lama qulaylik yaratish bilan birga, turizm so-

hasi rivojini yangi bosqichga koʻtarishga xiz-

mat qiladi.
Oʻzbekiston temir yoʻlchilari aeroportlar, 

metro liniyalari, koʻprik va yoʻl oʻtkazgichlar 
qurish, konlarni oʻzlashtirish borasida ham 
muhim strategik loyihalarni amalga oshirishda 
faol ishtirok etib kelmoqda.

Mamlakatimiz Markaziy Osiyoda birinchi 
boʻlib temir yoʻl sohasida oʻzining ogʻir mashi-
nasozlik va quyuv­metallurgiya sanoatiga ega 
boʻldi. Zamonaviy texnologiyalar bilan jihoz­
langan yirik sanoat korxonalari barpo etilib, 
vagon ishlab chiqarish, lokomotivlar, yuk va 
yoʻlovchi vagonlarini modernizatsiya qilish va 
taʼmirlash yoʻlga qoʻyildi.

Eng muhimi, sohada amalga oshirilayotgan 
murakkab boshqaruv va texnologik ishlarning 
barchasi oʻzimizning mahalliy mutaxassislari­
miz, azmu shijoatli yoshlarimiz tomonidan ba-

jarilmoqda.
Fursatdan foydalanib, ushbu tizimda sidqi-

dildan mehnat qilayotgan barcha yuksak ma-

horatli, jonkuyar insonlarga oʻz nomimdan, 
xalqimiz nomidan tashakkur bildiraman.

Hurmatli bayram ishtirokchilari!
Mamlakatimiz temir yoʻl tizimini mo­

dernizatsiya qilish, sohaga xorijiy inves-

titsiyalarni keng jalb etgan holda yirik va 
istiqbolli loyihalarni amalga oshirish, yan-

gicha fikrlaydigan, Vatanimizga sadoqat 
bilan xizmat qiladigan zamonaviy kadrlarni 
tayyorlash borasida hali koʻp ish qilishimiz 
kerakligini albatta barchamiz yaxshi tushu-

namiz.
Oʻtgan davrda katta bilim va tajriba ort-

tirgan temir yoʻl sohasi xodimlari oʻzlarining 
mardona mehnati, bunyodkorlik salohiyati bi-
lan oldimizda turgan vazifalarni muvaffaqiyatli 
ado etadilar, deb ishonaman. Bu maqsadlar-
ga erishish uchun davlatimiz tomonidan bar-
cha zarur sharoitlar yaratib berilishini alohida 
taʼkidlamoqchiman.

Siz, azizlarni kasb bayramingiz bilan yana 
bir bor tabriklab, kelgusi faoliyatingizda yangi 
yutuq va omadlar, xonadonlaringizga tinchlik, 
baxt va qut­baraka tilayman.

Shavkat MIRZIYOYEV,
O‘zbekiston Respublikasi 

Prezidenti

MANZILLARNI 
YAQINLASHTIRAYOTGAN LOYIHALAR

Prezidentimizning 
2017-yil 2-avgustdagi farmoniga 
asosan, har yili avgust oyining 
birinchi yakshanbasi Oʻzbekiston 
Respublikasi temir yoʻl 
transporti xodimlari kuni sifatida 
keng nishonlab kelinadi. 

Temir yo‘l transporti xodimlari kuni

Yangi hayot uchun, Yangi O‘zbekiston uchun!

Joriy yil 2-avgust kuni Prezidentimiz Shavkat Mirziyoyev Toshkent viloyatiga tashrif buyurib, yirik sanoat 
majmualari va sport obyektlari bilan tanishdi, yangi korxonalarni ishga tushirish marosimida ishtirok etdi.
Bu tashrif milliy taraqqiyoti­

mizning yangi, yanada shiddatli 
va joʻshqin islohotlari ruhiga 
hamohang kechgani bilan aha-

miyatli boʻlganini taʼkidlashni 

 istardik. Boisi, Prezidentimizning 
hududlarga tashriflari chogʻida 
saylovchilar bilan uchrashuvlar-
da ilgari surilgan keng koʻlamli 
hayotiy  tashabbuslarni amalga 

tatbiq etishga doir gʻoyat muhim 
masalalar yechim  topmoqda.

Davomi 2-betda

Davomi 3-betda

Temiryoʻlchilar bu yilgi kasb 
bayramini Toshkent shahri va 
mamlakatimizning turli hudud-

larida xalqimiz farovonligi, dav-

latimizning iqtisodiy yuksalishi, 
qolaversa, kelajagi uchun katta 
naf beradigan loyihalarni amalga 
oshirish bilan kutib olyapti. 

Uchrashuv kun tartibiga muvofiq, suv resurslaridan 
oqilona foydalanish, energetika sohasini rivojlantirish, 
transport­logistika salohiyatini oshirish boʻyicha oʻzaro 
manfaatli hamkorlikni kengaytirish masalalari koʻrib 
chiqildi.

Davlatimiz rahbari soʻzining avvalida Turk-

maniston Prezidentiga sammitni tashkil etgani va 
koʻrsatilayotgan mehmondoʻstlik uchun hamda 
Turkman xalqining milliy yetakchisi, Turkmaniston 
Xalq Maslahati Raisi Gurbanguli Berdimuhamedov-

ga tadbirni oʻtkazish tashabbusi uchun minnatdorlik 
bildirdi.

Mintaqa mamlakatlarining mushtarak ochiqlik, bir­
damlik va hamjihatlik siyosati oʻzining amaliy natijala-

rini berayotgani qayd etildi. Sanoat, qishloq xoʻjaligi, 
energetika va logistika sohalarida savdo amaliyotlari 
va kooperatsiya kelishuvlari bir necha karra oshdi. 
Hududlararo aloqalar va madaniy­gumanitar almashi­
nuvlar kengaydi.

Markaziy Osiyo davlat rahbarlari Maslahat 
uchrashuvlarining samarali faoliyati qayd etildi. Yakdil-
lik tufayli ikki tomonlama va mintaqaviy kun tartibining 
dolzarb masalalari yuzasidan oʻzaro maqbul yechim-

lar qabul qilinayotgani taʼkidlandi.

Oʻzbekiston Prezidenti yangi xavf­xatarlarga eʼtibor 
qaratib, ularga munosib va chuqur oʻylangan javoblar-
ni birgalikda izlash zarurligini koʻrsatib oʻtdi.

Bu mintaqada suv tanqisligi tobora ortib, keyingi 
yillarda keskin tus olayotgan sharoitda, ayniqsa, 
muhimdir.

Suv tejaydigan ilgʻor texnologiyalarni joriy etish va 
irrigatsiya tizimlarini modernizatsiya qilish, suv resurs-

larini boshqarish jarayonlarini raqamlashtirish, sel va 
toshqin suvlarini toʻplash va saqlash uchun infratuzil-
mani birgalikda rivojlantirish kabi yoʻnalishlarda ham-

korlikni faollashtirish taklif qilindi.
— Bu masalalarda Orolni qutqarish xalqaro 

jamgʻarmasining butun salohiyatini hamda Jahon 
banki va Osiyo infratuzilmaviy investitsiyalar banki 
kabi sherik tashkilot va tuzilmalar doirasidagi hamkor-
likni ishga solish lozim, — dedi davlatimiz rahbari.

Soʻng Prezidentimiz Markaziy Osiyo mamlakatlari 
oʻrtasida energetika sohasida, shu jumladan, ener-
giya resurslarini yetkazib berish va ularning tranziti 
borasida yaqin, samarali hamkorlik yoʻlga qoʻyilganini 
taʼkidladi.

Mamlakatlarimizning “yashil” iqtisodiyotga oʻtishga 
intilishi mushtarak ekanini hisobga olib, gidro va 

 issiqlik energetikasida loyihalarni birgalikda amalga 
 oshirish tashabbusi ilgari surildi.

Oʻzaro integratsiyalashgan transport infratu­
zilmasini yaratish borasidagi saʼy­harakatlarni 
birlashtirish masalasiga alohida eʼtibor qaratildi. 
Mamlakatimiz yetakchisi “Oʻzbekiston — Turk-

maniston — Eron” yoʻlagining rivojlantirilishi, 
Transkaspiy yoʻnalishi salohiyatining ishga so-

linishi Markaziy Osiyoning Sharq — Gʻarb va 
Shimol — Janub xalqaro yoʻlaklaridagi tranzit 
markazi sifatidagi jozibadorligini oshirishiga 
 ishonch bildirdi.

Shu maqsadda xalqaro yuk tashuvchilar uchun 
qulay sharoitlar yaratish, raqamlashtirishni jadal-
lashtirish va nazorat­oʻtkazish maskanlarining 
oʻtkazuvchanlik qobiliyatini oshirish yoʻlida birgalikda 
ishlash taklif qilindi.

Dunyoning bosh maydoni — Birlashgan Millatlar 
Tashkiloti doirasida saʼy­harakatlarni muvofiqlashti-
rish va mintaqa mamlakatlari tomonidan ilgari suri-
layotgan tashabbuslarni oʻzaro qoʻllab­quvvatlash 
muhimligi qayd etildi.

Davlatimiz rahbari soʻzining yakunida Oʻzbekiston 
Markaziy Osiyo mintaqasida tinchlik, barqarorlik va 

ravnaqni taʼminlashga qaratilgan tashabbuslarni 
bundan buyon ham qoʻllab­quvvatlashga tayyorligini 
taʼkidladi.

* * *

Prezident Shavkat Mirziyoyev Ashxobod shah-
rida Turkman xalqining milliy yetakchisi, Turk-
maniston Xalq Maslahati Raisi Gurbanguli Ber-
dimuhamedov bilan uchrashuv oʻtkazdi.

Ikki tomonlama kun tartibidagi dolzarb masalalar 
koʻrib chiqildi.

Oʻzbekiston bilan Turkmaniston oʻrtasidagi koʻp 
qirrali munosabatlar jadal rivojlanib, mamlakatlari­
miz strategik sherikligi izchil mustahkamlanayotgani 
mamnuniyat bilan qayd etildi.

Savdo, sanoat, energetika, qishloq va suv xoʻjaligi, 
transport sohalarida va boshqa ustuvor yoʻnalishlarda 
amaliy hamkorlik kengayib borayotgani taʼkidlandi.

Oʻzbekiston va Turkmaniston yetakchilari mintaqa-

viy hamkorlik masalalari yuzasidan ham fikr almashdi-
lar, boʻlajak tadbirlar rejasini koʻrib chiqdilar.

Oʻzbekiston Respublikasi Prezidenti Shavkat 
Mirziyoyev Ashxobod shahrida Turkmaniston Prezi-
denti Serdar Berdimuhamedov bilan ham muzokara 
oʻtkazdi.

Uchrashuvda davlat rahbarlari qardosh 
xalqlarimiz oʻrtasidagi koʻp asrlik doʻstlik va 
yaxshi qoʻshnichilik rishtalariga asoslangan 
Oʻzbekiston — Turkmaniston chuqurlashgan 
strategik sheriklik munosabatlarining dolzarb 
masalalarini muhokama qildilar.

Amaliy hamkorlik barcha yoʻnalishlarda kengayib 
borayotgani mamnuniyat bilan qayd etildi.

Oliy darajadagi kelishuvlar muvaffaqiyatli amal-
ga oshirilmoqda. Hukumatlar, vazirlik va idoralar 
oʻrtasidagi aloqalar tizimli tus olgan.

Oʻzaro savdo hajmi oshib bormoqda, iqtisodiyotning 
turli tarmoqlarida manfaatli hamkorlik kengaymoq da. 
“Shovot — Toshovuz” qoʻshma savdo zonasini tez fur-
satda ishga tushirish zarurligi qayd etildi.

Birgalikdagi kooperatsiya loyihalarini ilgari surish, 
hududlar oʻrtasidagi almashinuvlar va madaniy­gu-

manitar aloqalarni rivojlantirish muhimligi taʼkidlandi.
Mintaqaviy kun tartibi yuzasidan ham atroflicha fikr 

almashildi.
Shu bilan Oʻzbekiston Respublikasi Prezidenti 

Shavkat Mirziyoyevning Turkmanistonga amaliy 
tashrifi yakunlandi.

OʻzA

Biz va dunyo

Ulardan biri poytaxtimizda bunyod eti-
layotgan yer usti halqa metrosidir. Xususan, 
Qoʻyliq — Quruvchilar yoʻnalishida 5 ta bekat 
foydalanishga topshirilgan boʻlsa, 13 hamda 
14­bekatlarda davom etayotgan bunyodkor-
lik ishlari yil yakuniga qadar bitkazilishi re-

jalashtirilgan. 
Yirik loyihalardan yana biri 2017­yilda qu-

rilgan va Qizilqum sahrosining qoq oʻrtasidan 
oʻtgan Buxoro — Urganch — Xiva temir 
yoʻlini elektrlashtirish ishlaridir. Umumiy 

Yangi imkoniyat va imtiyozlar 
taqdim etiladi. Mamlakatimiz taraqqi­
yotiga munosib hissa qoʻshib ke-

layotgan soha vakillaridan bir gu-

ruhi davlatimizning yuksak orden va 
medallari bilan taqdirlanadi. Jum-

ladan, Prezidentimizning oʻtgan yilgi 
ochiq muloqoti men uchun quvonchli 
va unutilmas boʻldi. Davlatimiz rahbari 
qoʻlidan “Shuhrat” medalini qabul qilib 
oldim. Bu men uchun yuksak sharaf 
boʻlishi bilan birga, zimmamga katta 
masʼuliyat ham yukladi. Medalni qa-

bul qilib olarkanman, ushbu ishonchni 
oqlashga, faoliyatimni yanada ken-

gaytirishga soʻz berdim. 
Qolaversa, qoʻshilgan qiymat soligʻi 

15 foizdan 12 foizga tushirilishi,  soliq 
sohasida yoʻlga qoʻyilgan kamchilik-

lar uchun jazolash tartibi bekor qilinib, 
buning oʻrniga kamchiliklarni bar-
taraf etishga soliq idoralari koʻmakchi 
boʻladigan tizim joriy etilishi, bojxona, 

— Ashxoboddagi sam-

mit mintaqa tarixida noyob 
voqea boʻldi. Shu paytga 
qadar Markaziy Osiyoning 
barcha davlatlari Prezident-
lari ishtirokida ikki va koʻp to-

monlama formatdagi rasmiy 
uchrashuvlar boʻlib oʻtgan.

Ashxobodda mintaqaning 
uch mamlakati rahbarlari ning 
uchrashuvi boʻlib oʻtgani sa-

babi energetika va transport­
logistika masalalari unda 
asosiy mavzular boʻlgan, deb 
taxmin qilish mumkin.

Markaziy Osiyo mamlakat-
lari uchun transport va logis-

tika kun tartibi yirik qoʻshnilar 
bilan yaqinlashishda tobora 
muhim omil boʻlib qolmoqda. 
Mintaqadan janubga deyarli 
barcha tovarlar Turkmaniston 
orqali oʻtadi. Boshqa tomon-

dan, mintaqadan yuk tashish 
endi Osiyo va Yaqin Shar-
qning janubi­gʻarbiy mintaqa-

siga ancha qisqa yoʻl orqali 
yetkazib berilishi mumkin va 
u ham Turkmaniston orqali 
oʻtadi. Maʼlumki, birinchi yarim 
yillikda Oʻzbekiston qovun ye-

tishtirishdan rekord darajada 
hosilni eksport qilgan, ular­
ning bir qismi Janubiy Osiyo 

mamlakatlariga Turkmaniston 
orqali yetkazib berildi.

Shu bilan birga, Tojikiston 
uzoq vaqtdan beri Turkmanis-

ton orqali boshqa mamlakat-
larga yuk tashish yuzasidan 
muzokaralar olib bormoqda. 
Ushbu format esa ikki mam-

lakat oʻrtasidagi munosabat-
larda juda muhim masalalarni 
hal qilish imkonini beradi.

Shuningdek, Turkmanis­
ton ham mintaqadagi oʻz 
qoʻshnilari bilan oʻzaro man-

faatli savdo­iqtisodiy alo-

qalarni rivojlantirishdan 
manfaatdordir. Turkmanis-

tondan Xitoyga gaz quvuri 
Oʻzbekiston orqali oʻtadi, 
bu tabiiy gaz hisobidan 
mablagʻlarning ishonchli kirib 
kelishini taʼminlaydi.

Ashxobod sammitining 
barcha ishtirokchilari oʻzaro 
foydali hamkorlikdan man-

faatdor. Shu bois, Turk-

maniston poytaxtidagi sam-

mit minta qa rahbarlarining 
Markaziy Osiyodagi besh 
davlatning yanada yaqinroq 
integratsiyalashuvi borasidagi 
saʼy­harakatlarning davomi 
boʻlib qolishi mumkin. 

“Dunyo” AA

ASHXOBODDA BO‘LIB O‘TGAN 
UCH TOMONLAMA SAMMIT 

QOʻSHNI DAVLATLAR OʻRTASIDAGI ALOQALARNI SAQLASH VA 
MUSTAHKAMLASHDA MUHIM PLATFORMAGA AYLANDI 

Oʻzbekiston, Tojikiston va Turkmaniston yetakchilarining sammiti formatning 
yangiligi, shuningdek, suvdan foydalanish, energetika, transport va boshqa 
muhim masalalarni oʻz ichiga olgan kun tartibi bilan xorijiy mamlakatlarning 
siyosiy va ekspert doiralarida katta qiziqish uygʻotdi.
Ekspertlarning fikricha, ushbu uchrashuv Markaziy Osiyo mintaqasi 
salohiyatini mustahkamlash va Yevroosiyo qitʼasining boshqa mintaqalari 
bilan oʻzaro bogʻliqligini kengaytirish uchun muhim ahamiyatga ega boʻlgan 
yangi loyihalar ishlab chiqilishiga hamda mavjud umumiy loyihalar amalga 
oshirilishini jadallashtirishga xizmat qiladi.

— Biz hozirgi paytda Oʻzbekistonning qoʻshni 
davlatlar bilan sheriklikni sifat jihatdan yangi 
bosqichga olib chiqishga intilayotganini aniq­
ravshan kuzatib turibmiz. Bu, shubhasiz, Marka-

ziy Osiyo mintaqasidagi har bir davlatning ijti-
moiy­iqtisodiy rivojlanishi ustuvorliklariga hamda 
milliy manfaatlariga har jihatdan toʻliq javob be-

radi. 
Shu bois, Ashxobodda Oʻzbekiston, Tojikiston 

va Turkmaniston davlat rahbarlarining uch to-

monlama uchrashuvi oʻtkazilishi, mening fikrim-

cha, Markaziy Osiyoda sheriklikni rivojlantirish 
masalalarini muhokama qilish uchun yangi for-
matlarni ishga tushirishning boshlangʻich nuqtasi 
boʻladi.

Prezidentlar tomonidan muhokama qilingan 
transport­logistika, suv­energetika, agrosanoat 

va boshqa sohalardagi hamkorlikni rivojlantirish 
kabi qator masalalar qamrovi mintaqaviy kun tar-
tibidagi oʻtkir va murakkab masalalarni hal etish 
yuzasidan alohida manfaatdorlik mavjudligini  
tasdiqlaydi.

Shu nuqtayi nazardan, Markaziy Osiyo dav-

latlari rahbarlarining uch tomonlama uchrashuvi 
haqida gapirar ekanman, ushbu sammit qoʻshni 
mamlakatlar oʻrtasidagi aloqalarni qoʻllab­
quvvatlash va mustahkamlash uchun noyob va 
muhim maydon ekanini qayd etishni istar edim.

Oʻylaymanki, ushbu uchrashuvdan koʻzlangan 
asosiy maqsad oʻzaro hamkorlikni tizimlashtirish 
va birgalikdagi saʼy­harakatlar vositasida amalga 
oshirilayotgan iqtisodiy loyihalarni ularga hamma 
uchun maqbul boʻlgan holdagi shakl va maz-

munda birlashtirish bilan izohlanadi. 

— Bugungi kunda Markaziy Osiyo dav-

latlarining zamonaviy iqtisodiy rivojlanishi-
da Oʻzbekistonning oʻrni shakllantiruvchi 
boʻgʻinning markazi sifatida hal qiluvchi 
ahamiyat kasb etayotganiga eʼtibor qarat-
moqchiman.

Soʻnggi yillarda 
Oʻzbekistonning iqtisodiy 
rivojlanish surʼatlari haqiqatan 
taʼsirchan boʻldi. Taxmin 
qilinayotganidek, mamlakatning 
2023-2024-yillarda iqtisodiy 
oʻsishi 5 foizdan ortiq boʻlishi 
kutilmoqda. Bu, albatta, butun 
dunyoda retsessiya davom 
etayotgan bir paytda jahon 
iqtisodiyoti uchun kutilmagan 
surʼatdir.

Ikkinchi jihat mamlakatdagi demo grafik 
rivojlanish bilan bogʻliq. Hozir Oʻzbekiston 
aholisi 36 milliondan oshdi, bu mamlakat 
turmush darajasi yuksalayotganidan, 
Oʻzbekiston xalqining kelajakka boʻlgan 
 ishonchidan dalolat beradi.

Aynan mana shunday omillar bugun 
Oʻzbekistonga oʻzaro mintaqaviy sheriklik 

jalb etayotgan Markaziy Osiyo mamlakat-
larini bogʻlovchilik va markaziy boʻgʻin rolini 
bajarishi uchun imkon beradi.  

Markaziy Osiyoning uch mamlakati sam-

miti mintaqaviy hamkorlik izchil yoʻnalish 
boʻylab borayotganidan dalolatdir. Chega­
ra va transport­logistika muammolari hal 
qilinayotgani barobarida ushbu mam-

lakatlar uchun maqbul investitsiya muhiti 
yaratilmoqda. Shu bois, Oʻzbekistonning 
nuqtayi nazari va uning Markaziy Osiyo 
respublikalari oʻrtasidagi shakllantiruv-

chi boʻgʻin markazi sifatidagi oʻrni katta 
eʼtiborga molik. 

Shuni ham taʼkidlashni istardimki, 
Afgʻoniston bilan aloqalarni rivojlantirish 
va munosabatlarni qurish borasida ham 
Oʻzbekiston juda muhim oʻrin egallaydi. 
Buyuk ipak yoʻlini, jumladan, Afgʻoniston 
orqali rivojlantirish boʻyicha tashabbuslar 
sammit oʻtkazayotgan Osiyoning ushbu uch 
davlati masalalari bilan bevosita bogʻliqdir.

Oʻzbekistonni ichki va tashqi iqtisodiy 
rivojlantirishning strategiyasi oqilona  shakl­
lantirilgani menda katta taassurot qoldirdi. 
Bugungi kunda Oʻzbekiston milliy oʻziga 
xoslikni saqlagan holda suveren siyosat 
yuritmoqda.

Fernando MORAGON, 
Ispaniyadagi Yevroosiyoni o‘rganish markazining rahbari, 
“Diario Arbat” elektron nashri direktori, Ispaniya va O‘zbekiston 
o‘rtasidagi munosabatlarni rivojlantirish assotsiatsiyasi rahbari:

Viktoriya PERSKAYA, 
Rossiya Federatsiyasi hukumati huzuridagi Moliya 
universitetining Xalqaro iqtisodiy munosabatlar tadqiqotlari 
instituti direktori:

Kuban ABDIMEN, 
qirg‘izistonlik siyosatshunos:

Ochiq muloqot oldidan Temir yo‘l transporti xodimlari kuni

MAQSADIMIZ — MAHSULOTIMIZNI 

JAHON BRENDLARI 

DARAJASIGA OLIB CHIQISH

Rustam  IKROMOV, 
Jizzax shahridagi 
“Iruskon” qandolat korxonasi 
rahbari

kredit boʻyicha imtiyozlar taqdim etili-
shi, auksionda yer sotib olgan tadbir-
kor biror­bir sababga koʻra faoliyatini 
yakunlasa, uning yerga boʻlgan huquqi 
saqlab qolinishi kabi yengilliklar tadbir-
korlarning emin­erkin faoliyat yuritishi, 
rivojlanishi, yangi ish oʻrinlari  tashkil 
etishiga zamin yaratdi.

Ushbu imkoniyatlardan foydalanib, 
uchrashuvdan soʻng bor eʼtiborimizni 
ishimizni yanada kengaytirishga qa-

ratdik. 2022­yilning oktyabr oyida “Jiz-

zax” erkin iqtisodiy zonasida umumiy 
qiymati 160 milliard soʻm boʻlgan  yan-

gi “Iruskon” qandolat korxonasini ish-

ga tushirdik. Korxonaning yillik quvvati 
12 ming tonna turli qandolat mahsu-

lotlari ishlab chiqarishga moʻljallangan 
boʻlib,   dastlabki bosqichda qariyb 
100 ta yangi ish oʻrni yaratildi. Ros-

siya, Turkiya, Germaniya va Italiya 
texnologiyasi asosida “Deya” brendi 
bilan ichki va tashqi bozorga xaridor-
gir mahsulotlar ishlab chiqaryapmiz. 
Hozirgi kunda mahsulotimizning yar-
midan koʻpi Ozarbayjon, Tojikiston, 
Qirgʻiziston, Qozogʻiston, Turkma­
niston, Afgʻoniston kabi davlatlarga 

eksport qilinmoqda. Ahamiyatli jihati, 
endilikda shunday mahsulotlarni yur-
timizga import qilish hajmi qisqarmoq-

da. Bu, oʻz navbatida, valyutani iqtisod 
qilishga imkon yaratyapti. 

Kelgusida korxonamizning ikkin-

chi bosqichini ishga tushirish uchun 
Yevropadan 5 million dollar qiymatda 
asbob­uskuna olib kelishni rejalashtir-
ganmiz. Natijada yana besh yuzdan zi-
yod hamyurtimizni doimiy ish va yuqori 
maosh bilan taʼminlaymiz. 

Joriy yil fevral oyida Preziden-

timiz viloyatimizga tashrifi chogʻida 
korxonamiz faoliyati bilan tanishdi. 
Ishlab chiqarish jarayonini  koʻzdan 
kechirib, korxonamiz faoliyatini yana-

da rivojlantirish, mahalliylashtirish 
koʻrsatkichlarini oshirish, eksport 
geografiyasini kengaytirish, yangi ish 
oʻrinlari yaratish boʻyicha topshiriqlar 
berdi. Shundan kelib chiqib, ayni payt­
da korxonamizning ikkinchi bosqichini 
ishga tushirish, eksport geografiyasini 
kengaytirish orqali “Deya”ni jahonga 
mashhur brendga aylantirish harakati-
damiz.

Tadbirkorlikni 2000­yilda xususiy 
tadbirkor sifatida non pishirishdan 
boshlaganman. Keyinchalik qandolat 
mahsulotlari tayyorlash sirlarini oʻrgana 
boshladim. 2009­yili “Bonu shirinliklari” 
MCHJ tashkil etib, xorijdan yangi 
texnologiya olib keldik. “Deya” brendi 
ostida qisqa muddatda oyiga oʻrtacha 
45­50 million soʻmlik mahsulot ishlab 
chiqarishni  yoʻlga qoʻydik. Bu oʻsha yil-
lari katta natija edi.

Bularni yozishimdan maqsad, har 
kimki yaxshi niyat bilan, oldiga yuk-

sak maqsadlarni qoʻyib harakat qilsa, 
albatta murodiga yetadi. Zero, yur-
timizda tadbirkorlikni rivojlantirish, ish-

bilarmonlik muhitini yaxshilash va shu 
yoʻl orqali aholi bandligini taʼminlash 
va kambagʻallikni qisqartirish davlat 
siyosatining ustuvor vazifalaridan bi-
riga aylangan.  Prezidentimizning ish-

bilarmon va tadbirkorlar dardini ting­
lash, muammolarini hal etish, ularga 
yaqindan yordam berish, ogʻirini yengil 
qilishga eʼtibor qaratgani bizga kuch 
bagʻishlaydi. Bundan unumli foy-

dalanib, ezgu maqsadlarga erishish 
harakatimizga bogʻliq.

MANZILLARNI 
YAQINLASHTIRAYOTGAN LOYIHALAR

uzunligi 465,5 kilometrlik temir yoʻl loyihasi 
toʻliq yakunlangach, tarmoq tasarrufidagi 
poʻlat izlarning elektrlashtirilgan qismi qariyb 
50 foizga yetadi.

Elektr poyezdining samaradorligi 
anʼanaviysiga nisbatan 4,5 barobar yuqori. 
Masalan, poyezdlarning yuqori tezligi soatiga 
250 kilometrgacha boʻlganda yoʻlovchilarning 
Toshkentdan Urganchgacha yetib borish vaqti 
14 soatdan 6 soatga, Buxorodan Xivagacha 8 
soatdan 3 soatgacha qisqaradi. Bu yurtdosh-

larimiz va xorijlik mehmonlarga katta qulaylik 
yaratib, turizm rivojida muhim omil boʻladi.

Hozirgi loyihaga hamohang tarzda Nukus 
shahrigacha boʻlgan temir yoʻlni ham elektr-
lashtirish rejalashtirilmoqda. Buning natijasi-
da Toshkent bilan Nukus oʻrtasidagi qatnov 
vaqti 16 soatdan 7 soatgacha qisqaradi.

“Oʻzbekiston temir yoʻllari” aksiyador-
lik jamiyatining “Koʻprikqurilish tresti” unitar 
korxonasi mutaxassislari Xorazm viloyatini 
Qoraqalpogʻiston Respublikasi bilan bogʻlovchi, 
Amudaryo ustidan oʻtadigan yangi temir yoʻl va 
avtomobil yoʻli qoʻshma koʻprigini ham bunyod 
etmoqda. Bu koʻprik nafaqat Qoraqalpogʻiston 
va Xorazmni yanada yaqinlashtirishda, balki 
butun mamlakatimizning ijtimoiy­iqtisodiy rivoj­
lanishida muhim oʻrin tutadi.  

Jamiyat tasarrufidagi “Koʻprikqurilish 
tresti” unitar korxonasining 13­koʻprikqurilish 
otryadi jamoasi tomonidan Toshkent viloyati­
ning Zangiota tumanidagi Nazarbek shahar-
chasi hududidan oʻtgan temir yoʻl va avtomo-

bil yoʻllari kesishmasida yangi va zamonaviy 
yoʻloʻtkazgich qurilishi ham tugatilib, foy-

dalanishga topshirildi. Bu esa ushbu hudud-

da turadigan va mazkur yoʻnalishdan foydala-

nadigan odamlar uchun katta qulaylik yaratdi. 
Bu kabi loyihalar soha xodimlarining 

zalvarli mehnati tufayli roʻyobga chiqmoq­
da. Bu yaxshi. Biroq bugun shiddat bilan 
oʻzgarayotgan zamonda qoʻlga kiritilgan yu-

tuqlar bilan kifoyalanib boʻlmaydi. Yanada kat-
ta marralar, vazifalar ustida ishlash, odamlar 
uzogʻini yaqin qilish, sifatli xizmat koʻrsatish 
bilan rozi qilish davr talabi, taraqqiyot ka-

folati, xalqimiz hayotining yanada farovon 
boʻlishi demakdir. Shunday ekan, bugungi 
zamon nafasini his qilgan temiryoʻlchilar 
katta masʼuliyat va yangicha yondashuvlar 
asosida ishlashga intilmoqda. Magistrallarda 
yuk va yoʻlovchi qatnovlarini oshirish hamda 
xavfsizligi va ishonchliligini taʼminlagan holda 
tizimda yangi loyihalarni roʻyobga chiqarish 
ustida izlanmoqda. 

Anʼanaga koʻra, bu yilgi kasb bayrami 
arafasida ham 76 ming temiryoʻlchidan  
bir guruhi soha rivojiga qoʻshayotgan fi-

doyi mehnati uchun taqdirlandi. Uzoq yillar 
davomida samarali mehnat qilayotgan 29 
kishi “Faxriy temiryoʻlchi” koʻkrak nishoniga, 
faxriy yorliqlarga sazovor boʻldi. Shuning-

dek, Oʻzbekiston temiryoʻlchilari va trans-

port quruvchilari respublika kengashi to-

monidan yuzlab ilgʻor temiryoʻlchilar moddiy 
ragʻbatlantirildi. 

Abdurauf QORJOVOV,
“Yangi O‘zbekiston” muxbiri

ASHXOBODDA OʻZBEKISTON, 
TOJIKISTON VA TURKMANISTON 
DAVLAT RAHBARLARINING UCH 
TOMONLAMA UCHRASHUVI 
OʻTKAZILISHI, MENING 
FIKRIMCHA, MARKAZIY 
OSIYODA SHERIKLIKNI 
RIVOJLANTIRISH 
MASALALARINI MUHOKAMA 
QILISH UCHUN YANGI 
FORMATLARNI ISHGA 
TUSHIRISHNING BOSHLANGʻICH 
NUQTASI BOʻLADI.

Davlatimiz rahbarining tadbirkorlar bilan ochiq muloqot shaklidagi 
uchrashuvi anʼanaga aylandi.  

Aytish mumkinki, ushbu uchrashuv biz, soha vakillari uchun oʻziga xos 
bayram. Chunki unda tadbirkorlar takliflari eshitiladi, ularni qoʻllab-

quvvatlash, tizimli muammolarini hal etish masalalari muhokama qilinadi.

Boshlanishi 1-betda



32023-yil 5-avgust, 155-sonYANGI O‘ZBEKISTON

ISLOHOTLAR SHIDDATIGA MOS TARAQQIY ETMOQDA

Davlatimiz rahbarining viloyatimizga 
tashrifidan ruhlangan holda, bugungi is-

lohotlar koʻlami va mazmun­mohiyatiga 
doir fikr­mulohazalarimiz bilan boʻlishgimiz 
keldi.

Har bir mamlakatning milliy dav-

latchilik tarixida tub burilish yasagan alo-

hida muhim voqeliklar, kuchli va barqa-

ror taraqqiyotga zamin yaratgan davrlar 
boʻladi. Mamlakatimizda keyingi yillarda 
yangi Oʻzbekistonni barpo etish, Uchinchi 
Renessans poydevorini yaratish yoʻlidagi 
ulkan bunyodkorlik ishlari, tarixiy yangila­
nish jarayonlarini tom maʼnoda Oʻzbekiston 
davlatchiligi tarixidagi shunday muhim 
davrlardan biri, deyish mumkin. Bunga 
toʻliq asoslarimiz bor.

Xususan, har bir soha va tarmoqda “In-

son qadri uchun” tamoyili asosida kecha-

yotgan yangilanish jarayonlari yurtdosh-

larimiz uzoq yillar orzu qilgan oʻzgarishlar, 
katta muvaffaqiyatlarga zamin boʻlmoqda. 
Buni istalgan yoʻnalishning kechagi va bu-

gungi holatini taqqoslash orqali yanada 
ravshanroq koʻrish mumkin.

Masalan, aksariyatimiz farzandlarimizni 
oʻqitish masalasida, ayniqsa, bogʻcha va 
oliy taʼlim tizimi bilan bogʻliq qator mu-

rakkab qiyinchiliklarga duch kelganmiz. 
Yaʼni bolangizni berishga bogʻcha yoʻq, bor 
boʻlsa, joy muammo. Oliygohda tahsil olish 
esa eng ogʻriqli masala: kvotalar cheklan-

gan, kirish imtihonlari sirli jumboq...
Bugun­chi?! Yoshlarning sifatli taʼlim 

olishini taʼminlash, avvalo, maktabgacha 
taʼlim tizimiga eʼtibordan boshlandi. Yur-
timizdagi bogʻchalar soni 5 mingdan 29 
mingtaga oshirilib, tarbiyalanuvchilar qam-

rovi 24 foizdan 70 foizga yetkazildi.
Oliy taʼlim muassasalari soni 77 tadan 

210 taga yetdi. Bakalavriatga qabul kvota-

lari 5 barobar, magistraturaga 8 barobar, 
doktoranturaga 10 barobar oshirildi. Nati-
jada oliy taʼlimga qamrov avvalgi 9 foizdan 
38 foizga koʻpaydi. Maktab bitiruvchilariga 
OTMga kirishda bir yoʻla 5 ta oliy taʼlim 
muassasasini tanlash imkoniyati yaratildi.

Yana bir muhim oʻzgarish taʼlim si-
fatiga bevosita taʼsir koʻrsatgan majburiy 
mehnatga chek qoʻyilishi bilan bogʻliq. Av-

vallari ijtimoiy soha vakillari bevosita yoki 
bilvosita paxta terimi, obodonlashtirish 
kabi majburiy mehnatga jalb etilardi. Bu 
jarayonda bolalarning ishtirok etishi juda 
achinarli edi.

Hozir­chi?! Vaziyat tamoman oʻzgardi. 
Majburiy mehnatga eng koʻp yoʻl 
qoʻyiladigan har ikki tarmoqda ishlar tar-
tibga solindi. Jumladan, ishsiz yurtdosh-

larimiz haq toʻlanadigan obodonlashtirish 
ishlariga jalb etilmoqda. Paxtachilik, umu-

man, qishloq xoʻjaligi sohasida klaster 
tizimi yoʻlga qoʻyilishi nafaqat majburiy 
mehnatning oldini olish, balki sohani sano-

atlashtirishga xizmat qilyapti.
Maʼlumotlarga koʻra, bugun yurtimizda 

130 dan ortiq paxta toʻqimachilik klasteri 
faoliyat yuritmoqda. Soʻnggi yillarda 
toʻqimachilik yoʻnalishida 350 ga yaqin 
yirik fabrika ishga tushirildi, ishlab chiqa­
rish hajmi 2016­yildagiga nisbatan 5 baro-

bar oshdi. Eksport tarkibida chuqur qayta 
ishlangan tayyor mahsulot ulushi keskin 
oshgani diqqatga sazovor, albatta. Xusu-

san, 2016­yilda xorijga eksportning 65 foizi 
ip­kalava boʻlgan, 2021­yilda eksport tarki-
bida tayyor kiyimlar ulushi 32 foizni tashkil 
etdi. Besh yil avval yurtimizda yetishtiril-

Sayyora FAYZIYEVA, 
Respublika Maʼnaviyat va 
maʼrifat markazi 
Toshkent viloyati bo‘limi 
rahbari

gan paxta tolasining atigi 40 foizi qayta 
ishlangan boʻlsa, bugungi kunda 100 foizi 
oʻzimizda qayta ishlanmoqda.

Yoki qurilish sohasini olaylik. Ushbu tar-
moq bugun iqtisodiyotimizning “drayver” 
yoʻnalishlaridan biriga aylandi. Oxirgi olti 
yilda mamlakatimiz boʻyicha qariyb 300 
mingta yoki avvalgi yillardagiga nisbatan 
10 barobar koʻp uy­joy qurilganining 
oʻziyoq shundan dalolat beradi.

Bundan olti­yetti yil oldin asosan paxta, 
oltin, mis va gaz xomashyosini sotib, daro-

mad koʻrgan mamlakatimiz qisqa muddat-
da mintaqamizda iqtisodiyoti diversifikatsi-
ya qilingan, tay yor mahsulotlar eksporti 
jadal oʻsib borayotgan davlatga aylangani, 
sanoat va ishlab chiqarish sohalarida dav-

lat­xususiy sheriklik tizimi yaratilgani, geo­
logiya va bazaviy tarmoqlarning mutlaqo 
yangi samarali mexanizmlari ishlab chiqil-
gani ham fikrimizga yorqin dalil boʻla oladi. 

Kambagʻallikni qisqartirish, aholi­
ni markazlashgan ichimlik suv bilan 
taʼminlash, yoʻl qurilishi, qulay tadbirkor-
lik muhiti, davlat xizmatlari koʻrsatish... 
Ochigʻi, yurtimizdagi islohotlar samarasi 
haqida har qaysi yoʻnalish boʻyicha juda 
uzoq gapirish mumkin. Buni, ayniqsa, 
uzoq yillar shu yurtda yashab, fuqaroligi 
boʻlmagan, Prezidentimizning insonpar-
var siyosati tufayli bugungi kunga kelib, 
bu baxtga musharraf boʻlganlar, dunyo­
ning turli urush oʻchoqlaridan Vatanga olib 
kelinganlar, davlatimizning har tomonlama 
qoʻllab­quvvatlovi orqali ijtimoiy himoyaga 
muhtojlikdan tadbirkorga aylanayotganlar, 
oliygohlarda imtiyozli taʼlim olayotgan opa­
singillarimiz yaxshi anglaydi, albatta.

Qisqa davrda mamlakat yalpi ichki mah-

suloti hajmi tarixiy koʻrsatkich — 80 milliard 
dollardan oshdi. Oʻz navbatida, eksport 
hajmi 1,5 barobar, xorijiy investitsiyalar 
hajmi 3 barobar oʻsdi. Buning natijasida 
aholining xarid qobiliyati va oʻrtacha oylik 
ish haqi qariyb 2 barobar oshdi. 

Eʼtiborli va eʼtirofli jihati, islohotlar shid-

datiga mos ravishda Toshkent viloyatida 
ham barcha soha va tarmoqlarda yuqori 
natijalar qoʻlga kiritildi.

“Oltin voha” deya taʼriflanadigan bu 
viloyat yuqori iqtisodiy salohiyatga ega. 

Shundan kelib chiqib, davlatimiz rahbari 
tashabbusi bilan viloyatda koʻplab yirik 
istiqbolli loyihalar amalga oshirilmoqda. 
Yoshlik­1 konini oʻzlashtirish loyihasi ana 
shulardan biri.

Prezidentimizning 2017­yil 1­martdagi 
qaroriga muvofiq, “Olmaliq kon­metallurgi-
ya kombinati” AJda mazkur megaloyihaga 
start berildi. Maʼlumotlarga koʻra, Yoshlik­1 
koni hududi 11 ming gektardan koʻproq 
maydonni egallagan, oltin zaxirasi 5 ming 
374 tonnani, mis 45,3 million tonnani tash-

kil etadi. Shu bilan birga, kumush, molib-

den, selen kabi 13 turdagi qimmatli va no-

dir metallar bor.
Shu oʻrinda savol tugʻiladi, megaloyiha 

iqtisodiyotimizga, umuman, bizga qanday 
manfaat keltiradi?

Mamlakatimizning mis sanoatidan ol-
gan daromadi ayni paytda 2,5 milliard dol-
larni tashkil etadi. Loyiha doirasida mis ish-

lab chiqarishni 400­500 ming tonnagacha 
oshirish bilan bu koʻrsatkich turdosh tar-
moqlarni hisobga olgan holda, 7­8 milliard 
dollarga yetishi moʻljallanmoqda.

Loyiha doirasida mis eritish zavodi ish-

lab chiqarish quvvatini oshirish va rekon-

struksiya qilish, mis boyitish fabrikalarini 
qurish, 650 megavattli elektr tarmogʻi va 
boshqa infratuzilma obyektlarini barpo 

etish kabi koʻlamli ishlar hisobiga minglab 
yangi ish oʻrinlari yaratiladi.

Umuman olganda, bugun viloyat 
yirik qurilishlar, obodonlashtirish, tarixiy 
oʻzgarishlar, yangilanishlar ogʻushida. 
Koʻhna Navkat oʻrnida viloyatning yan-

gidan qurilayotgan maʼmuriy markazi 
— Nurafshon shahri kundan­kun koʻkka 
boʻy choʻzmoqda. Birgina 2021­2022­yil-
lar davomida viloyatda 258 ta uy — 9 
ming 432 xonadon qurilgan boʻlsa, bugun 
aksariyat shahar va tumanlarda “Yangi 
Oʻzbekiston” massivlari qad rostlayapti.

Soʻnggi olti yarim yilda viloyatda me­
tallurgiya, elektrotexnika, toʻqimachilik, 
kimyo, farmatsevtika, mashinasozlik kabi 
“drayver” sohalarda 15 ta mega, 650 ga 
yaqin yirik va oʻrta, 3 mingta kichik sano-

at loyihasi ishga tushirildi. 600 mingdan 
ziyod yangi ish oʻrni yaratildi. Eksport 
hajmi 2,5 barobar koʻpayib, 2 milliard dol-
lardan oshdi. Bularning natijasida oʻtgan 
davr mobaynida viloyat iqtisodiyoti 1,4 
barobar oʻsib, qariyb 100 trillion soʻmga 
yetdi.

Ijtimoiy sohadagi oʻzgarish va yutuq-

lar ham iqtisodiyotdagi koʻrsatkichlardan 
kam boʻlgani yoʻq. Ushbu davrda viloyatda 
maktabgacha taʼlim qamrovi 26 foizdan 68 
foizga yetdi, qoʻshimcha 52 ming oʻquvchi 
oʻrni yaratildi. 12 ta yangi tibbiyot muassa-

sasi ish boshladi. Birlamchi tibbiyot muas-

sasalari 182 tadan 277 taga koʻpayib, tib-

biy xizmat sifati oshirildi. Bundan tashqari, 
300 dan ortiq mahalladagi 3 ming kilometr 
ichki yoʻl hamda 104 ta koʻprik qurildi va 
taʼmirlandi. Shuningdek, 3300 kilometr 
elektr tarmogʻi, 950 ta transformator yangi-
lanib, 200 mingga yaqin aholining elektr 
taʼminoti yaxshilandi.

Erishilgan natijaning oʻzi eng yaxshi 
koʻzgudir. Ahamiyatlisi shundaki, yuz be-

rayotgan ijobiy oʻzgarishlarni har bir yurt-
doshimiz oʻz hayoti misolida his etmoqda. 
Eng muhimi, aholida shukronalik hissi 
ortib, umidsizlik yoʻqoldi. Oʻzi va oilasi, far-
zandlarining hozirgi va ertangi yorugʻ kuni-
ga mustahkam ishonch paydo boʻldi. 

Qishloq xoʻjaligi, turizm, qoʻyingki, bar-
cha sohalar boʻyicha ham viloyatda qoʻlga 
kiritilgan salmoqli natijalar, odamlarning 
dunyoqarashi, farovonligi, turmush tutumi-
dagi oʻzgarishlar haqida koʻp va xoʻp ga-

pirish mumkin. Bularning viloyat iqtisodiy 
taraqqiyoti, yurtdoshlarimiz farovonligiga 
ijobiy taʼsiri yaxshi, albatta. Lekin hozir 

koʻproq oldinda turgan maqsad va vazi-
falar haqida oʻylash muhimroq. Negaki, 
Oʻzbekiston 2030­yilgacha yalpi ichki mah-

sulot hajmini 160 milliard dollarga yetka-

zishdek juda katta marra oldi. Bu esa, oʻz 
navbatida, yangi Oʻzbekiston taraqqiyoti­
ning navbatdagi shiddatli bosqichiga oʻtish 
degani.

Shu maʼnoda, Prezidentimiz lavozimiga 
kirishish tantanali marosimida “Odamlar 
endi bizdan yangi  amaliy ishlarni kutyapti. 
Millionlab insonlar — ota­onalarimiz, opa­
singillarimiz, oʻgʻil­qizlarimiz bugun bizga 
umid va ishonch bilan koʻz tikib turibdi. 
Ana shunday umid va ishonchni oqlash, 
erishgan yutuqlarimizni yangi natijalar bi-
lan mustahkamlash bizning nafaqat vazi-
famiz, balki insoniy burchimizga aylanishi 
shart”, dedi.

Toshkent viloyatida ham iqtisodiy barqa-

rorlik, aholi farovonligini oshirish yoʻlida 
kelgusi yetti yillik uchun juda katta marra-

lar belgilab olingan. Davlatimiz rahbari bu 
borada viloyat saylovchilari bilan oʻtkazgan 
uchrashuvida alohida toʻxtalib oʻtdi.

Shavkat Mirziyoyevning bu galgi Say-

lovoldi dasturini ham aholi yakdillik bilan 
iliq qarshi oldi. Negaki, bugun xalqimiz 
davlatimiz rahbarining qatʼiy siyosiy irodasi 
va tashabbusi bilan kechayotgan islohotlar 
natijasida ijtimoiy­iqtisodiy hayotning bar-
cha jabhalarida salmoqli ijobiy oʻzgarishlar 
kuzatilayotganini koʻrib, bilib turibdi, eʼtirof 
etyapti.

Prezidentimiz viloyat ahli bilan 
uchrashuvda har bir insonga oʻz salohi-
yatini roʻyobga chiqarish uchun munosib 
sharoit yaratish, turmushini yanada yax-

shilash, ijtimoiy masalalarni hal qilishda 
mahallani markaziy boʻgʻinga aylantirish, 
odamlarni hayotdan rozi qilish uchun 
barqaror iqtisodiy oʻsishni taʼminlash, suv 
va yer resurslaridan samarali foydala­
nishga qaratilgan strategik maqsadlari bi-
lan yaqindan tanishtirdi. 

Unga koʻra, viloyat aholisiga munosib 
sharoit yaratish yoʻnalishida mingdan zi-
yod bogʻcha ochish va 100 ming oʻquvchi 
oʻrni yaratish, 16 ta zamonaviy tibbiyot 
muassasasi hamda 4 ta perinatal markaz 
tashkil etish rejalashtirilgan.

350 dan ziyod mahallada 4 ming kilometr 
ichki yoʻl va 100 dan ziyod koʻprik qurish, 5 
ming kilometrdan ziyod elektr tarmogʻi va 
1400 ta transformatorni yangilash, ichimlik 
suv va oqova tarmoqlarini  taʼmirlash ishlari 
amalga oshiriladi. 2024­yildan Bekobod, 
Xoʻjakent va Angren yoʻnalishlarini poytaxt 

bilan bogʻlaydigan 10 ta elektropoyezd ha-

rakati yoʻlga qoʻyiladi.
Olmaliq va Ohangaron shaharlarida 

mis sanoati klasterini rivojlantirish orqali 
mis mahsulotlari ishlab chiqarish hajmi 
2030­yilga qadar 2 karra koʻpaytiriladi. 
Janubiy koreyalik hamkorlar bilan 1,5 
milliard dollar investitsiya hisobiga 50 
gektar maydonda yuqori texnologiyalar 
texnoparki tashkil qilinadi va elektronika, 
yarimoʻtkazgichlar, mikrosxemalar ishlab 
chiqarish korxonalari ishga tushiriladi.

Chirchiq shahri chinakam innovat-
sion kimyo sanoati klasteriga aylantirilib, 
“Ximgrad” hududida qiymati 300 million 
dollarlik 23 ta loyiha amalga oshiriladi. 
Angrendagi qurilish materiallari klasterida 
1 milliard dollar qiymatidagi 40 ta loyiha 
bajariladi.

Viloyatdagi sanoatlashuv darajasi yuqo-

ri boʻlmagan tumanlar alohida yondashuv­
lar asosida rivojlantiriladi. Jumladan, 
Bekobod va Piskent tumanlari oziq­ovqat 
sanoatiga, Boʻka tumani esa toʻqimachilik 
sanoatiga ixtisoslashadi. 

Turizm haqida gap ketganda, Toshkent 
viloyatining bu boradagi salohiyatini alo-

hida eʼtirof etish joiz. Birgina Boʻstonliq 
tumanining “Oʻzbekiston Shveysariyasi” 
deya taʼriflanishi ham viloyatning turizmni 
rivojlantirish imkoniyatlari naqadar keng 
ekanidan dalolat beradi. Mana shular-
dan kelib chiqib, Boʻstonliqdagi “Chor-
voq” tu rizm zonasida 700 million dollar 
investitsiya hisobiga 20 ming oʻrinli 100 
ta mehmon xona ishga tushiriladi, Chim­
yon — Bildirsoy — Nanay kurort hududida 
fransiyalik investorlar bilan birga 200 mil-
lion dollarlik turizm kompleksi barpo etiladi. 

Saylovoldi dasturdagi bu kabi rejalarni 
roʻyobga chiqarish uchun alohida dastur 
qabul qilinib, bunga jami 35 milliard dollar 
yoʻnaltiriladi.

Yetti yillik strategik rejada mam-

lakatimizda qurilish koʻlamini kengaytirish 
maqsadida ushbu sohani yanada rivojlan-

tirish masalalariga alohida eʼtibor qaratil-
gan. Bu borada, avvalo, 1 million xonadonli 
uy­joylar qurish boʻyicha katta marra belgi-
lab olingan. Shu bois, uy­joy qurish uchun 
respublika boʻyicha 2 ming gektar yer taklif 

qilinadi. Xususan, Toshkent viloyatida bu 
maqsadlar uchun 350 gektar yer ajratila-

di. Ushbu yer maydonlarida uy­joy barpo 
etayotgan quruvchilar ikki yil davomida yer 
soligʻidan ozod qilinishi, buning hisobiga 
qurilish korxonalari ixtiyorida kamida 2 tril-
lion soʻm qolishi koʻzda tutilmoqda.

Ixtisoslashgan yirik qurilish klasterlari 
soni hozirgi 30 tadan kamida 60 taga 
yetkaziladi, salohiyatli quruvchilarga 
maxsus texnika va aylanma mablagʻ 
uchun 1 milliard dollar resurs ajratiladi. 
Yurtimizda ishlab chiqarilmaydigan qu-

rilish materiallari va maxsus texnika 
uchun bojxona imtiyozlari 2030­yil-
gacha uzaytiriladi. Bundan tashqari, 
aholining kredit toʻlovlarini qaytarish-

ga yoʻnaltirilgan mablagʻlari daromad 
soligʻidan ozod qilinadi. “Mening birinchi 
uyim” dasturi doirasida viloyatlarda yuz 
minglab oilalarga moʻljallangan ijtimoiy 
uylar barpo etiladi. 

Shu bilan birga, yil yakunigacha 50 
yil oldin qurilgan uylarning joriy ho-

lati, jumladan, zilzilaga chidamliligi toʻliq 
oʻrganiladi, aholi zich boʻlgan hududlarda 
“boʻyiga oʻstirish” tamoyili asosida 2­3 
qavatli eski uylar oʻrnida yetti qavatdan 
yuqori zamonaviy uy­joylar barpo eti-
ladi. Bunda renovatsiya dasturlari faqat 
va faqat fuqarolarning roziligi va keng 
jamoatchilik fikrini inobatga olgan holda 
qabul qilinadi.

Shuningdek, davlatimiz rahbari tomoni-
dan aholi punktlarining bosh rejalarini tu­
zish masalasi ham gʻoyat sinchkovlik bilan 
oʻrganilib, bu yoʻnalishda puxta rejalar ish-

lab chiqilib, muhim tashabbus va gʻoyalar 
ilgari surilganini koʻrish mumkin. Xususan, 
2025­yilga qadar 25 ta shahar, 2030­yil-
gacha esa barcha aholi punktlari, shu 
jumladan, Toshkent viloyatining 22 shahar 
va tumani, shuningdek, qishloqlar bosh 
rejalarini ishlab chiqish toʻliq yakunlanadi. 
Bunda bosh rejalarni ishlab chiqish jarayo-

ni aholi va tadbirkorlarga ochiq­oshkora va 
shaffof boʻlishi, buning uchun alohida por-
tal ishga tushirilib, ularning tashabbus va 
takliflari, albatta, inobatga olinishi koʻzda 
tutilgan.

Qurilish ishlari sifati va xavfsizligini 
taʼminlash bundan buyon ham ustuvor 
vazifalardan biri boʻlib qoladi. Eng avvalo, 
Yaponiya, Janubiy Koreya, Buyuk Bri-
taniya, AQSHning bino­inshootlar boʻyicha 
qurilish xavfsizligi meʼyorlari asosida yangi 
standartlar joriy etilib, sohadagi kadrlarni 
tay yorlash tizimi qayta koʻrib chiqilishi 
maqsad qilingan. 

Kelgusi yetti yilda uy­joy qurilishi va ij-
timoiy infratuzilmani yaxshilash boʻyicha 
tashabbuslarni amalga oshirish uchun 
50 milliard dollar yoʻnaltirilishi koʻzda tu-

tilmoqda. 
Bu yurtimizning boshqa hududlari bi-

lan bir qatorda, viloyatimizda ham koʻplab 
zamonaviy koʻp qavatli uylar qurilishi, ij-
timoiy infratuzilma aholining tobora oshib 
borayotgan talabiga mos rivojlanishidan 
dalolat beradi.

Bir soʻz bilan aytganda, bugun Toshkent 
viloyati mamlakatimiz poytaxti bilan uzviy 
bogʻlangan holda rivojlanib, yaqin 10 yilda 
kamida zamonaviy va aholi uchun qulay, 
taʼlim, tibbiyot va biznes markazi boʻlgan 
hududga aylanishi shubhasiz. 

Shu maqsadlarga erishish yoʻlidagi ha-

rakatlar bugundan boshlangan. Jumladan, 
Prezidentimizning viloyatimizga kechagi 
tashrifi chogʻida bir qator yangi sanoat, 
xizmat koʻrsatish va ijtimoiy soha maj­
mualarini ishga tushirish marosimi boʻldi. 
Bular — Ohangaron tumanidagi “Tashkent 
Konch sement”, Quyi Chirchiq tumanidagi 
“Tashkent kotton tekstil”, Yuqori Chirchiq 
tumanidagi “Aziya Tashkent Tekstil”, “Sal­
yubris Vita”, Angren shahridagi “Angren 
kaolin”, “Sentral Aziya Kemikals”, Nuraf-
shon shahridagi “Agro Nyu Drip”, Chirchiq 
shahridagi “Sharq Tyubs”, Parkent tu-

manidagi “Samsarak fayz” va “Shabnam 
Elegant”. Bu korxonalarda sement, ip­ka-

lava, toʻqimachilik, farmatsevtika, boyitil-
gan kaolin, kimyo mahsulotlari, tomchilatib 
sugʻorish shlanglari, rangli metallar ishlab 
chiqariladi. Umuman, mazkur korxonalar-
da 3 mingdan ziyod yangi ish oʻrni yara-

tiladi.
Bir soʻz bilan aytganda, ertangi farovon 

kelajagimizni bunyod etish yoʻlida amalga 
oshirilayotgan islohotlar samarasini yuza-

ga chiqarishga kamarbasta boʻlish har biri­
mizning bosh maqsadimizga aylanmogʻi 
lozim. 

Prezidentimiz oʻz lavozimiga kirishish 
tantanali marosimida taʼkidlaganidek, “Har 
bir kun — bu imkoniyat, har bir kun — bu 
kelajak poydevori” degan shior bugundan 
boshlab hayotimiz qoidasiga, har qaysi 
rahbarning, barcha xalq noiblari, vazir va 
hokimlarning kundalik faoliyat dasturiga 
aylanishi shart”.

Boshlanishi 1-betda

OLTIN VOHA

YANGI HAYOT UCHUN, 
YANGI O‘ZBEKISTON UCHUN!

MILLIY HISOBLAR TIZIMI 

XALQARO USLUBIYATI

ESAYOTIR YANGI HAYOT NASIMI

Bundan oʻn besh yillar burun qorasuv-

liklar ham yondosh mahallalarda yashovchi 
tumandoshlari kabi dehqonchilik va chorva-

chilik bilan shugʻullanardi. Aholi, jumladan, 
yosh yigit­qizlar ham zovur boʻylarida sigir 
boqib, dalada ketmon chopib, shuning orti-
dan tirikchilik oʻtkazardi. Mebelsozlik bora-

sidagi imkoniyat va salohiyat ularga ham 
sirli, bamisoli ochilmagan qoʻriq edi.

Mana, oʻn­oʻn besh yilning nari­berisida 
avval bitta, keyin uchta, soʻngra toʻrtta 
mebel doʻkoni ochildi. Qoʻni­qoʻshnisining 
daromadidan havasi ortgan mirishkor­u 
chorvador qorasuvliklar xonadonlarini yan-

gidan tiklab, mebelsozlikka ixtisoslashtirdi. 
Keyin faqat olibsotarlik, chayqovchilik bilan 
emas, mebelni shu yerning oʻzida ishlab 
chiqarib, xaridorlarga mahsulotni birinchi 
qoʻldan yetkazish harakatiga tushdi.

 Shu zayl birin­ketin qoʻsh qavatli doʻkon 
va sexlar, imoratlar qad rostladi. Kechagi 
dehqon va choʻponlar bugun hunarmand-

ga, ishbilarmonga aylandi, tadbirkor boʻldi. 
Chorva esa roʻzgʻorning barakasi, hali ham 
ogʻilda bir bosh sigir, bir bosh buzoq bor, 
tomorqa ham endi joʻyak olingan oddiy yer 
emas, zamonaviy issiqxona.

Qorasuvliklarning turmushi mana shu 
tarzda oʻzgardi. Bu yerdan esgan yangi 
hayot nasimi Toshkent viloyatiga, butun 
Oʻzbekistonga ovoza boʻlayotir.

Albatta, bu borada Prezidentimizning 

Milliy hisoblar tizimi (MHT) iqtisodiy faoli-
yat natijalarini ifodalovchi hisoblar va jad-

vallarning muay yan toʻplami shaklida tuzil-
gan, oʻzaro bogʻliq statistik koʻrsatkichlarni 
oʻzida aks ettiradigan xalqaro uslubiyat 
boʻlib, mamlakat ijtimoiy­iqtisodiy hayoti­
ning barcha jabhalarini oʻrganishga xizmat 
qiladi.

MHTning nazariy asoslari vujudga keli-
shi hamda rivojlanishi koʻp yillik tarixga 
ega. Uning xalqaro miqyosda tan olingan 
birinchi standarti “MHT — 1953” hisob-

lanadi. Ushbu qoʻllanma 1968, 1993 va 

Tahlil va taqqos

obod manzillar

UNING SAMARASI NIMALARDA KOʻRINADI?

Bahodir BEGALOV,
O‘zbekiston Respublikasi 
Prezidenti huzuridagi
Statistika agentligi direktori, 
iqtisod fanlari doktori,  
professor

2008­yillarda yangilanib, takomillashtirildi. 
“MHT — 2008” xalqaro standarti 2009­yilda 
BMT Statistika komissiyasining 40­sessi-
yasida qabul qilinib, ushbu qoʻllanmada bir 
qator muhim iqtisodiy jarayonlarning statis-

tik koʻrsatkichlarda ifodalash uslubiyati ta-

komillashtirilgan.

Dunyoda MHTning 
joriy etilishi 

Bugungi kunda rivojlangan davlatlarning 
aksariyati milliy hisoblar koʻrsatkichlarini 
BMT va Xalqaro valyuta  jamgʻarmasi 
(XVJ)ning “MHT — 2008” xalqaro stan-

darti qoidalariga moslashtirmoqda. XVJ 
maʼlumotlariga koʻra, unga aʼzo boʻlgan 
193 mamlakatdan bittasi “MHT — 1968”, 
56 tasi “MHT — 1993”, 136 tasi “MHT — 
2008” xalqaro standarti qoidalari asosida 
milliy hisoblar koʻrsatkichlarini shakllantirib 
kelmoqda. 

MDH davlatlarning esa 5 tasi “MHT 
— 1993”, 6 tasi “MHT — 2008” xalqaro 
standarti qoidalari asosida milliy hisoblar 
koʻrsatkichlarini yuritadi.

O‘zbekistonda jarayon 
qanday kechmoqda?

Oʻzbekiston milliy statistika  amaliyotiga 
MHT xalqaro uslubiyatini joriy qilish ish-

lari Vazirlar Mahkamasining 1994­yildagi 
433­sonli qaroriga asosan boshlangan 
boʻlib, Prezidentimizning 2019­yil 17­yan-

vardagi “2017­2021­yillarda Oʻzbekiston 
Respublikasini rivojlantirishning beshta us-

tuvor yoʻnalishi boʻyicha Harakatlar strate-

giyasini “Faol investitsiyalar va ijtimoiy 
rivojlanish yili”da amalga oshirishga oid 
davlat dasturi toʻgʻrisida”gi farmoni, 2019­yil 
9­apreldagi “Davlat boshqaruvining ochiqli-
gi va shaffofligini taʼminlash hamda mam-

lakatning statistika salohiyatini  oshirish 
yuzasidan qoʻshimcha chora­tadbirlar 
toʻgʻrisida”gi hamda 2020­yil 3­avgustdagi 
“Oʻzbekiston Respublikasining milliy statis-

tika tizimini yanada takomillashtirish va 
rivojlantirish chora­tadbirlari toʻgʻrisida”gi 
qarorlari MHTni statistika amaliyotiga 
keng joriy qilishni yanada jadallashtirishda 
huquqiy asos boʻlib xizmat qildi.

2017­2022­yillarda Oʻzbekiston Res­
publikasi Prezidenti huzuridagi Statistika 
agentligi (Oʻzbekiston Respublikasi Davlat 
statistika qoʻmitasi) tomonidan milliy hisob­
lar koʻrsatkichlarini hisoblash uslubiyatlari 

“MHT — 2008” xalqaro standarti qoidalari­
ga muvofiqlashtirildi hamda ular asosida 
keng koʻlamli ishlar amalga oshirildi.

MHT, davlat moliyasi statistikasi va 
toʻlov balansi koʻrsatkichlari oʻzaro muvo-

fiqlashtirildi. Bunda YIM hisob­kitoblarini 
davlat moliyasi statistikasi va toʻlov balansi 
maʼlumotlariga muvofiq ravishda amalga 
oshirish hamda qoʻmitaning rasmiy veb­
saytida eʼlon qilib borish yoʻlga qoʻyildi. 
Ushbu hisob­kitoblar asosida YIM, u bilan 
bogʻliq makroiqtisodiy koʻrsatkichlarning 

2010­yildan yillik va 2017­yildan choraklik 
dinamik qatorlari shakllantirilib,  eʼlon qilindi.

YIMni diskret asosida hisoblash tajriba-

sini yoʻlga qoʻyish orqali choraklik milliy hi-
soblar joriy etildi. Uch oylik milliy hisoblarni 
olib borishning maxsus tartibi belgilandi.

“Resurslar va ishlatilish” jadvallarini tu­
zish tajribasi takomillashtirildi. Korxonalar­
ning ishlab chiqarish va sotish xarajatlari 
tarkibini oʻrganish maqsadida 23 turdagi 
savolnomalar tuzildi hamda 2020­yilning 
may­avgust oylarida respublikaning barcha 
hududlarida jami 31 ming 961 ta xoʻjalik 
yurituvchi subyektlar (nomoliyaviy korxona-

lar, banklar va sugʻurta tashkilotlari, nodav-

lat notijorat tashkilotlari)ni qamrab olgan 
holda tanlanma kuzatuvlar oʻtkazildi.

Kuzatuv natijalariga koʻra, aniqlan-

gan “Xarajatlar — ishlab chiqarish”ning 
yangilangan koeffitsiyentlari asosida 

2019­2020­yillar uchun “Resurslar va ishla-

tilish” jadvallari shakllantirilib, foydalanuv­
chilarga taqdim etildi.

2020­2021­yillar davomida XVJ va 
Osiyo taraqqiyot banki (OTB)ning milliy 
hisoblar statistikasi boʻyicha texnik koʻmak 
missiyalari doirasida “Resurslar va ishla-

tilish” jadvallarini tuzish tajribasi takomil-
lashtirildi. Natijada amaldagi 81 ta tarmoq 
va 81 xil  mahsulot koʻrsatkichlari 143 ta 
tarmoq va 143 xil mahsulotlar kesimiga 
yetkazildi.

Xalqaro tajribani oʻrganish hamda 
“Resurslar va ishlatilish” jadvallarini tu zish 
amaliyotini takomillashtirish maqsadida 
“Tovarlar va xizmatlar resurslari va ishla-

tilishi jadvallarini tuzish boʻyicha uslubiy 
nizom” ishlab chiqildi.

Statistik koʻrsatkichlar hisob­kitoblari­
ga xalqaro tasniflagichlar joriy etildi. 

 YIMni yakuniy isteʼmol usulida hisob­
lashda davlat boshqaruvi organlarining 
isteʼmol xarajatlari “Davlat boshqaruvi or-
ganlari funksiyalarining tasnifi” boʻyicha 
shakllantirildi.

Yakuniy isteʼmol usulida hisoblanadigan 
YIM tarkibida uy xoʻjaliklarining isteʼmol 
xarajatlari koʻrsatkichini “Maqsadlar 
boʻyicha individual isteʼmol tasnifi” asosida 
yuritish yoʻlga qoʻyildi.

Kapital bilan operatsiyalar hisobi “Asosiy 
fondlar tasniflagichi”ni joriy qilish orqali ta-

komillashtirildi. Aktivlarning turlari boʻyicha 
tasniflash amalga oshirildi.

Uy­joy egalari tomonidan oʻz isteʼmoli 
uchun ishlab chiqarilgan yashash xizmat-
larini baholash “MHT — 2008” xalqaro us-

lubiyatiga moslashtirildi va bu yoʻnalishda 
uslubiy nizom tayyorlandi. Oʻz uyida ya­
shash boʻyicha shartli xizmatlarni qoʻshgan 
holda, YIM va u bilan bogʻliq makroiqtisodiy 
koʻrsatkichlar yillik davriylikda 2010­yildan 
va choraklik davriylikda 2016­yildan qayta 
hisoblandi.

Oʻzbekistonda raqamli iqtisodiyot-
ning rivojlanishini baholovchi statistik 
koʻrsatkichlar tizimi ishlab chiqildi. Axborot 
texnologiyalari va kommunikatsiyala-

rini rivojlantirish vazirligi va Davlat statis-

tika qoʻmitasi (Oʻzbekiston Respublikasi 
 Prezidenti huzuridagi Statistika agentligi)
ning “Oʻzbekiston Respublikasida raqamli 
iqtisodiyot statistikasini yuritish boʻyicha 
qoʻshimcha chora­tadbirlarni amalga 
 oshirish hamda axborot iqtisodiyoti va elek-

tron tijorat yigʻma koʻrsatkichlar tizimini joriy 
etish toʻgʻrisida”gi qoʻshma qarori imzolan-

di. Ushbu qaror bilan “Axborot iqtisodiyoti 
va elektron tijorat” yigʻma koʻrsatkichi ham-

da uning tarkibiga kiruvchi faoliyat turlari 
roʻyxati tasdiqlandi.

“Axborot iqtisodiyoti va elektron tijorat 
sohasi boʻyicha yalpi qoʻshilgan  qiymat 
hajmini hisoblash tartibi” ishlab chiqilib, 
amaliyotga tatbiq etildi.

Mazkur jarayonlarning yakuniy bos­
qichi sifatida moliyaviy vositachilik xizmat-
lari hisob­kitoblari “MHT — 2008” xalqaro 
uslubiyati talablari asosida XVJ va OTB 
ekspertlari tavsiyasiga muvofiq, sohada  
“Bilvosita oʻlchanadigan moliyaviy vosi-
tachilik xizmatlari ishlab chiqarishini hi-
soblash boʻyicha uslubiy nizom” asosida 
2017­2022­yillarda amalga oshirildi.

Bu xizmatlar hajmi “MHT — 1993” 
uslubiyati boʻyicha moliyaviy vositachi-
lar tomonidan olingan va toʻlangan foizlar 
oʻrtasidagi farq sifatida hisoblangan hamda 
shartli tarmoqning oraliq isteʼmoli sifatida 
boshqa xizmatlarga qoʻshgan holda aks et-
tirilgan.

“MHT — 2008” uslubiyati boʻyicha esa 
moliyaviy vositachilik xizmatlari hajmi kredit 
(depozit)larning foiz stavkalari va bazis 
stavkasi (kreditlar va depozitlar boʻyicha 
oʻrtacha foiz stavkasi) oʻrtasidagi farqni 
hisobot davridagi kredit (depozit)larning 
oʻrtacha qoldigʻiga koʻpaytirish orqali insti-
tutsional sektorlar kesimida hisoblandi.

Ushbu uslubiyat boʻyicha moliyaviy 
vositachilik xizmatlari hajmi iqtisodiy faoli-
yat turlarining oraliq isteʼmoli hamda uy 
xoʻjaliklarining yakuniy isteʼmoliga taqsim-

landi.
Uslubiyatning joriy etilishi natijasida 

2021­yil uchun nominal YIM hajmi 734,9 
trillion soʻmdan 738,4 trillion soʻmga (0,5 
foizga) oshdi va YIMning real oʻsish surʼati 
oʻzgarmadi (7,4 foiz saqlanib qoldi). 

Oldinda turgan asosiy  
vazifalar

Oʻzbekiston statistika sohasida MHTni 
takomillashtirish boʻyicha kelgusida amal-
ga oshirilishi rejalashtirilayotgan ishlar 
quyi dagilardan iborat:

— YIMni doimiy narxlarda hisoblash us-

lubiyatini yanada takomillashtirish (bazis 
yilining oʻrtacha narxlarida hisoblash va 
ikki yoqlama deflyatsiya qilish usulini joriy 
etish);

— “Xarajatlar va ishlab chiqarish” jad-

vallarini doimiy narxlarda baholash amali-
yotini joriy etish;

— xalqaro taqqoslash dasturining nav-

batdagi global bosqichida ishtirok etish;
— kuzatilmaydigan iqtisodiyotni baho­

lash amaliyotini xalqaro tavsiyalar asosida 
takomillashtirish;

— MHT sohasida kadrlar salohiyatini 
yanada oshirib borish.

Qayd etilgan asosiy yoʻnalishlar 
boʻyicha tizimli ishlarni yoʻlga qoʻyish, 
mavjud muammolarni bartaraf etish, 
qoʻyilgan vazifalarni toʻliq bajarish nati-
jasida MHT koʻrsatkichlari sifati va shaf-
fofligi yaxshilanishiga erishiladi. Bu 
esa, oʻz navbatida, mamlakatimiz milliy 
iqtisodiyotini yanada kengroq tavsiflash, 
makroiqtisodiy koʻrsatkichlar hisob­kitob­
larini xalqaro uslubiyatga muvofiqlashti-
rish orqali statistik koʻrsatkichlarning 
taqqoslash darajasini oshirish, shu­
ningdek, Oʻzbekiston iqtisodiyotini aks 
ettiruv chi koʻrsatkichlarning xorijiy inves-

torlarga yanada tushunarli boʻlishi hamda 
mamlakatimizning investitsiyaviy joziba-

dorligini va xalqaro reytinglardagi oʻrnini 
yaxshilash kabi ijobiy natijalarga erishish 
imkonini beradi.

HAVASDAN TUG‘ILGAN HAYRAT
Toshkent viloyatining Oʻrta Chirchiq 
tumanidagi Qorasuv dahasi mitti 
shaharchaga aylanib boʻlgan. Dahadan 
oʻtgan Toshkent yoʻli koʻchasining ikki 
yonida koʻp qavatli zamonaviy binolar 
qad rostlab,  koʻcha koʻrkiga koʻrk 
qoʻshib turibdi. Qorasuvga yondosh 
mahallalarda esa oʻnlab koʻp qavatli 
uylar qurildi. Darvoqe, Oʻrta Chirchiq 
tumanining yangi maʼmuriy markazi 
ham aynan Qorasuv dahasi yaqinida 
joylashgan. Eʼtiborli jihati,  aynan 
mana shu hudud mebelsozlik bilan, 
qoʻligul hunarmandlari bilan butun 
Oʻzbekistonga, Markaziy Osiyoga 
tanilyapti. U yerdagi Qorasuv, Tinchlik 
va Fayzobod mahallalari chinakam 
hunarmandlar, haqiqiy mebelsozlar 
maskaniga aylanib ulgurgan.

2021­yil 21­iyundagi “Respublika hudud-

larida mebelsozlik sanoatini rivojlantirish-

ga qaratilgan chora­tadbirlar toʻgʻrisida”gi 
qarori muhim dasturilamal vazifasini 
oʻtamoqda.

 Aholi turmush darajasi va yangi qurila­
yotgan uy­joylar sonining oshishi natijasida 
mebelsozlik sanoati mahsulotlariga boʻlgan 
talabni qondirish, respublika hududidagi 
mebel ishlab chiqaruvchilar faoliyatini 
qoʻllab­quvvatlash, xalqaro standartlarga ja-

vob beradigan hamda ichki va tashqi bo-

zorlarda raqobatbardosh mahsulotlar ishlab 
chiqarishni kengaytirishga  qaratilgan ushbu 
muhim hujjat mamlakatimizdagi ming lab 
mebelsozlar qatori qorasuvlik tadbirkorlar 
uchun ham koʻngildagi gaplar boʻldi.

Hozirgi kunda Oʻrta Chirchiq tumani-
dagi Qorasuv, Tinchlik va Fayzobod ma-

hallalaridagi xonadonlarda ishlab chiqa­
rish maydonlari kichik, ularni kengaytirish 
imkoniyati mavjud emas. Qolaversa, elektr 
taʼminotida uzilishlar boʻlib turadi. Ishlab 
chiqarish  jarayonidagi  uskunalar shovqini 

atrofda yashovchi aholi uchun noqulayliklar 
tugʻdirayotgani ham haqiqat. Shuningdek, 
tayyor mahsulotni saqlash uchun sharoit 
yetarli emas, yuk mashinalari harakatlani­
shida ham noqulayliklar yuzaga kelmoqda. 
Davlatimiz rahbarining yuqoridagi qarorida 
esa shu kabi qator muammolarga barham 
berilishi koʻzda tutilgan.

— Prezidentimiz qarori ijrosini 
taʼminlash uchun Oʻrta Chirchiq tumanida 
25 gektar hududda klaster usulida mebel 
mahsulotlari ishlab chiqarishga ixtisos-

lashgan kichik sanoat zonasini tashkil qi­
lish moʻljallangan, — deydi Oʻrta Chirchiq 
tumani Kambagʻallikni qisqartirish va 
bandlikka koʻmaklashish boʻlimi boshligʻi 
Mahmud Poʻlatov. — Ushbu kichik sanoat 
zonasi tashkil etilgach, mebelchi tadbir-
korlar uchun bir qator qulayliklar yaratiladi, 
ular faoliyatini yanada kengaytirish uchun 
shart­sharoit hozirlanadi.

Mazkur qaror ijrosi doirasida 2021­yil 
15­iyundan boshlab 2021­2024­yillarda 
yillik tushumida tayyor mebel mahsulot-
lari eksportidan tushum ulushi kamida 30 
foizni tashkil qiladigan mahalliy korxonalar­
ning xomashyo importi uchun sarflangan 
transport xarajatlarining 50 foizi Eksportni 
ragʻbatlantirish agentligi tomonidan qopla-

nadi.
Binobarin,  2024­yil 1­yanvarga qadar 

mebel ishlab chiqarishga ixtisoslashgan 
eksport qiluvchi korxonalarga mahsulotla-

rini barcha davlatlarga, jumladan, qoʻshni 
davlatlarga eksport qilishda avtomobil va 
temir yoʻl tashish xarajatlarining 50 foizi, 
biroq mahsulot eksport qiymatining (trans-

port xarajatlarisiz) avtomobil transportida 5 
foizidan, temir yoʻl transportida 7 foizidan 
koʻp boʻlmagan miqdoridagi xarajatlar ham 
Eksportni ragʻbatlantirish agentligi hisobi-
dan toʻlab beriladi.  

QORASUV — MEBELCHILAR 
SHAHARCHASI

 “Jannat makon” yorligʻi ostida mebel 
ishlab chiqaruvchi va gilam savdosi bilan 
shugʻullanuvchi “Qorasuv mebel savdo” 
 oilaviy korxonasi nafaqat Oʻrta Chirchiq-

da, balki poytaxt va yondosh viloyatlarda 
ham ogʻizga tushgan. Mahsulotlarini hatto 
qoraqalpoq eligacha yetkazib beradi. Bu 
korxonada ishlab chiqarilgan mahsulotlar 
ancha xaridorgirligi va yuqori sifati bilan 
dong taratgan. Narxi ham hamyonbop. 
Umumxalq bayramlari arafasida tez­tez 
oʻtkazib turiladigan turli aksiya va chegir-
malar paytida kelsangiz, pulingiz oʻzingiz 
bilan qaytadi, deyavering.

Mana, oʻn yildan oshibdiki, Rahmon 
Otaqulov rahbarligidagi ishbilarmon va 
hunarmandlar jamoasi mebelchilik bilan 
shugʻullanadi. 3,5 gektar maydonda ish-

lab chiqarish zavodi faoliyat yuritmoqda. 

Rossiyadan keltirilgan yogʻoch mahsulot-
lari sharqona naqsh va ziynat bilan chiroy 
ochadi, vatandoshlarimizning xonadonini 
bezab, koʻzlarini quvnatmoqda.

Mebelchilik qorasuvliklar turmushini 
farovon, roʻzgʻorini toʻkis qilayotgani rost. 
Yuqorida sanab oʻtganimiz — Oʻrta Chir­
chiq tumanidagi Qorasuv, Tinchlik va Fayz­
obod mahallalarida 1 ming 540 ta xonadon 
mavjud boʻlsa, shulardan 107 tasida kichik 
mebel sexlari faoliyat yuritadi. Ular ning 84 
tasi masʼuliyati cheklangan jamiyat, oilaviy 
va xususiy korxona shaklidagi tadbirkor-
lik subyekti boʻlsa, 23 tasi yakka tartibdagi 
tadbirkordir. Ushbu mitti fabrikalarda salkam 
mingga yaqin ishchi mehnat qiladi, har biri­
ning oylik ish haqi oʻrtacha 4­5 million soʻm. 
Xonadonlardagi ushbu kor xonalarda ishlab 
chiqarilayotgan mahsulot hajmi esa 4,7 mil-
liard soʻmni tashkil etadi.

—  Qorasuv mahallasi mebel va mebel-
sozlari bilan dovrugʻ qozondi, — deydi ush-

bu mahalladagi hokim yordamchisi Nurid-

din Mavlonov. — Mahallada kambagʻallikni 
qisqartirish va aholi daromadini oshirishda 
ham mebelchilik drayver soha hisoblanadi.

Hokim yordamchisi rostini aytdi. Mahal-
laning Temirchi koʻchasidagi har uch xo-

nadonning birida kichik mebel fabrikasi bor. 
Unda mebel mahsulotlarining oʻnlab turlari 
tayyorlanadi.

Shu kunlarda Oʻrta Chirchiq tumani-
dagi Qorasuv mahallasi va unga yondosh 
mahallalarda mebel ishlab chiqarishga 
moʻljallangan kompleks qad rostlamoqda. 
7 gektar hududda barpo etilayotgan ushbu 
kompleksda 16 milliard soʻmlik jami 16 ta 
loyiha mablagʻlarining 12 milliard soʻmi bank 
krediti hisobiga amalga oshiriladi. Pirovardi­
da esa 1050 ta yangi ish oʻrni yaratiladi.

Ushbu kompleks qurib bitkazilsa, mebel 
ishlab chiqarish boʻyicha koʻplab loyiha-

lar yoʻlga qoʻyilib, sohada band boʻlgan 
aholi soni ikki mingdan ortadi, xonadonlar­
ning oʻrtacha oylik daromadi 18­20 million 
soʻmga yetadi. Ayniqsa, 20 dan ziyod yangi 
savdo doʻkoni ochilib, mebel ishlab chiqa­
rish hajmi 3 barobar koʻpayadi.

Otabek ISROILOV,
O‘zbekiston Jurnalistlar 

uyushmasi aʼzosi

Mamlakatda sodir boʻlayotgan 
ijtimoy-iqtisodiy hodisalarning 
statistik koʻrsatkichlarda toʻliq 
aks ettirilishi keng koʻlamli 
islohotlar natijasini chuqur 
tahlil qilish, shuningdek, 
berilayotgan imtiyozlar, 
kiritilayotgan investitsiyalar 
samaradorligini toʻgʻri 
baholash, ular asosida 
xolis qarorlar qabul qilish, 
samarali reja hamda dasturlar 
ishlab chiqish imkonini 
beradi. Mazkur holat milliy 
hisoblar koʻrsatkichlarini 
xalqaro uslubiyotlarga 
muvofiqlashtirishning dolzarb 
masala ekanligini koʻrsatadi.

Xalqaro va milliy rakurs 
uyg‘unligi

BMT maʼlumotlariga koʻra, bugun dun­
yoda 15 yoshdan 24 yoshgacha 1,2 milliard 
yoshlar boʻlib, bu dunyo aholisining 16 foizini 
tashkil etadi. Ularning qariyb 90 foizi rivojla-

nayotgan mamlakatlar hissasiga toʻgʻri kela-

di. Mutaxassislar fikricha, 2030­yilga borib, 
jahonda yoshlarning salmogʻi 7 foiz oshadi 
va deyarli 1,3 milliardga yetadi. Ushbu 
koʻrsatkichlar dunyoda yoshlar masalasiga 
eʼtiborni va bu boradagi ishlarning dolzarb­
ligini yanada oshiradi.

Dunyoda kuzatilayotgan turli transfor-
matsiya jarayonlari, global oʻzgarishlar kat-
talarning keyingi avlodga adolatli va ziddiyat-
siz dunyoni meros qoldirish anʼanasini ayrim 
hollarda buzmoqda. Yoshlar oldingi avlodlar 
davrida kuzatilmagan yangi oʻzgarishlarga 
guvoh boʻlmoqda. Yangi tahdidlarga qar shi 
turishiga toʻgʻri kelmoqda. Bunga, jumladan, 
zamonaviy axborot texnologiyalari shiddat 
bilan rivojlanishi va uning taʼsirida yolgʻon 
maʼlumotlar keng tarqalishi (infodemiya), 
demokratik qadriyatlar oʻzgarishi tenden-

siyalari hamda ayrim mintaqalarda kuzati-
layotgan qurolli toʻqnashuvlarning  yoshlar 

Daxldorlik

Yoshlarga oid davlat siyosati

Oʻzbekiston kundan­kunga rivojlanib 
borayotgan, yuksak choʻqqilar sari shax-

dam koʻtarilayotgan, oʻzini har sohada 
jahonga tanitayotgan davlat. Bu gʻayrat, 
shijoat, oʻktamlik, avvalo, davlatimiz rah-

bariga xos xususiyatdir. Prezidentimizning 
hududlarga har bir tashrifi istiqboldagi reja 
va maqsadlarga erishish mexanizmla-

rini qayta koʻrib chiqish hamda odamlarni 
oʻylantirayotgan masalalarga yangicha na-

zar tashlash imkonini beradi. Bugun oddiy 
odamlar qanday yashamoqda, ularning 
hayotini yaxshilash uchun yana nimalar 
qilish kerak, degan savollar har doim us-

tuvor ahamiyat kasb etgan. Shu bois, dav-

latimiz rahbari aholi holidan xabar olish, 
kayfiyatini bilish, odamlar hayoti, hudud-

larning iqtisodiyoti bilan tanishish maqsa-

dida yaqinda Fargʻona viloyatida boʻldi.
Tashrif davomida Prezidentimiz islohot-

larning yuksak samarasini Oltiariq tumani-
dagi uzumchilik tarmogʻi misolida koʻrib, 
natijalar bilan tanishdi. Fargʻona birgina 
uzumchilikda shunday katta imkoni-
yatlarga ega ekani, bugun bu hududda 
minglab odamlar ish bilan taʼminlangani 
saʼy­harakatlarning amaliy natijasidir. Tu-

manda 3000 gektarlik bogʻ barpo etilgani, 

YANGI FARG‘ONA

Bir xalqning tinch va farovon hayot 
kechirishi, taqdiridan rozi boʻlib, 
shukrona bilan yashashi, jamiyatda 
insonning qadr-qimmati ustun boʻlishi, 
farzandlar musaffo osmon ostida, 
gullab-yashnayotgan Vatan bagʻrida 
kamolga yetishi, avvalo, yurt rahbariga, 
katta karvonni nurli manzillar sari 
olgʻa boshlab ketayotgan oqil sarbonga 
bogʻliq.

CHINAKAM BAXTNI HIS ETAYOTGAN INSONLAR 
BILAN OBOD BOʻLMOQDA

fermerlar, klasterlarga yaratilgan keng im-

koniyatlar, qulay infratuzilma, transport lo-

gistikasi, tadbirkorlardagi shiddat, odam-

lardagi yuqori kayfiyat aholining turmush 
darajasini yaqqol koʻrsatib berdi.

Bagʻdod tumani “Xitoy” mahalla fuqa-

rolar yigʻinida boʻlib oʻtgan uchrashuv 
ham mahalla ahlining qalbida bir umrga 
muhrlanib qoladigan boʻldi. Mahalla fuqa-

rolarining hayajoni oʻzgacha. Chunki oʻzi 
tanlagan, saylagan inson bilan uchra­
shish zavqi koʻzlardagi yolqinda aks etdi. 
Qishloq yoshlari bilan samimiy muloqot 
olib borgan davlatimiz rahbari ularning 
ezgu maqsadlari, orzu­niyatlarini  qoʻllab­
quvvatladi, amalga oshishiga ruhlantirdi.

— Bu yil oliy oʻquv yurtiga kirmoqchi 
edim. 5 yil staji borlar olinar ekan. Tarbi­

yachilikka kirganimga 2 yil boʻlgandi. Sta-

jim yetmay qoldi... — deb koʻzida oʻkinch 
va yuzida ming istihola bilan dardini aytdi 
Davlatoy.

“Prezidentimiz nomidan ertadan 
oʻqishga kirdingiz”. Davlatimiz rahbari­
ning otalarcha muruvvatidan esa ayol-
ning koʻzi jiqqa yoshga toʻldi. “Yaxshi 
oʻqib, oʻqishlarni yaxshi tugatsangiz, men 
sizdan minnatdor boʻlaman”. Chin yurak-

dan, mehr bilan aytilgan shu soʻzlar besh 
nafar qishloq yoshlarining hayot oʻzanini 
oʻzgartirib yubordi va fargʻonalik yigit­qiz-

lar qalbini toʻlqinlantirdi. Mahalla ahlining 
quvonchini koʻrsangiz edi... Qishloqda, 
butun Bagʻdodda bayram boʻlib ketdi. Bu 

gʻamxoʻrlik yoshlarimizni astoydil oʻqishga, 
yangiliklar qilishga, marrani baland olish-

ga, Vatanga sadoqat bilan xizmat qilishga 
undagani ayni haqiqat.

Eʼtirof etish kerak, mamlakatda roʻy bera 
boshlagan islohotlar toʻlqinida Fargʻonaga 
ham yangi nafas, yangi hayot kirib keldi. Bu 
yillar fargʻonaliklar uchun yangi taraqqiyot 
yillari — Yangi Fargʻona davri boʻldi. Ay-

niqsa, iqtisodiyot tarmoqlarini jadal rivoj­
lantirish va tadbirkorlikka keng yoʻl ochish, 
yangi ish oʻrinlari yara tish, kambagʻallikni 
qisqartirish hamda aholining turmush 
farovonligini oshirish, tibbiy xizmatlar va 
taʼlim sifatini jahon standartlariga mos-

lashtirish, shahar­qishloqlarni obodon-

lashtirish borasida erishilgan natijalarni har 
bir fargʻonalik oʻz hayotida sezdi, his etdi. 
Qisqa muddatda viloyatning yalpi hududiy 
mahsulot hajmi qariyb 56 trillion soʻmga 
teng boʻldi. Prezidentimizning taklifiga 
koʻra, qurilish materiallarini ishlab chiqarish 
Fargʻonaning drayver sohalaridan biriga 
aylandi. Taʼkidlanganidek, bir paytlar 50 
million dollar xorijiy investitsiya olib kirish 
muammo boʻlgan Fargʻona viloyatiga birgi-
na 2022­yilning oʻzida 957,4 million dollar 
investitsiya jalb qilindi. Eksport hajmi esa 
2 barobar koʻpaydi. Bugun viloyatda 55 
ming dan ziyod tadbirkor faoliyat yuritmoq­
da, 12 mingga yaqin sanoat korxonasi ish-

lab turibdi. Hududda elektromobil ishlab 
chiqarilmoqda.

Davlat imiz rahbarining yangi 
Oʻzbekistonni bunyodkorlik maydoniga 
aylantirgani Fargʻona misolida yaqqol 
koʻzga tashlanadi. Bir paytlar yangi uylar 
2­3 yilda bir qurilgan boʻlsa, hozir vilo yatda 
6 oyda butun boshli shaharcha barpo etili­
shiga erishildi. Yangi Oʻzbekiston mas-

sivlari barpo etilishida “Bagʻdod tajribasi” 
andoza qilib olindi.

Bu islohotlar koʻlami oliy taʼlim tizimida 
ham yangi davrni boshlab berdi. Fargʻona 

davlat universiteti misolida aytsak, bir asr­
lik tarixga ega oliy taʼlim muassasamiz 
faoliyatida yangilanish bosqichi roʻyobga 
chiqdi. Ispaniyaning Webometrik, Av s­
traliyaning UniRank, Gruziyaning RUR 
kabi nufuzli xalqaro reyting tashkilot-
lari roʻyxatida yuqorilayotgan universitet 
Buyuk Britaniyaning mashhur THE (Times 
Higher Education) agentligi reytingida 
14 indikator boʻyicha yuqori oʻrinni egal-
ladi. Demak, ilm ahlida, yoshlarda taʼlim 
olishga munosabat tubdan oʻzgaryapti. 
Yondashuvlar butkul yangilana boshladi, 
soha toʻliq isloh etilish davrini boshdan ke-

chirmoqda.
Sanayversak, muvaffaqiyatli odimlar­

ning sanogʻiga yetish mushkul. Muhimi, 
bunday salmoqli natijalarga qanday zah-

mat va mehnat, katta kuch bilan erishilayot­
ganini xalqimiz, xususan, yoshlarimiz te­
ran anglab borayotir. Odamlarning ertangi 
kunga ishonchi tobora mustahkamlanib, 
bugunidan rozilik hissi, islohotlarga daxl-
dorlik tuygʻusi oshayotir. Shu bois, hayoti, 
taqdiri, kelajagidan koʻngli toʻlib, chinakam 
baxtni his etayotgan yurtdoshlarimiz mam-

lakatimizdagi islohotlarda faol ishtirok 
etishga shaylik ruhi bilan yashamoqda.

TARIXIY O‘ZGARISHLAR 
VA KATTA IMKONIYATLAR OSTONASIDA

Hozir dunyoda beshafqat 
raqobat, turli yoʻnalishlardagi 
qarama-qarshilik va ziddiyatlar 
keskin tus olmoqda. Global 
muammolar — xalqaro 
terrorizm, ekstremizm, 
murosasizlik, savodsizlik, 
jaholat, qashshoqlik, 
zoʻravonlik, “ommaviy 
madaniyat”, odam savdosi, 
qurol-yarogʻ va narkotik 
moddalar kontrabandasi, 
noqonuniy migratsiya kabi xavf-
xatarlar kuchayib, insoniyat 
asrlar davomida amal qilib 
kelgan eʼtiqod va qadriyatlarga 
putur yetmoqda. Bunda 
asosiy nishon sifatida yoshlar 
koʻrilmoqda.

Nasiba TURG‘UNOVA,
IIV akademiyasi dotsenti,
siyosiy fanlar bo‘yicha 
falsafa doktori

hayotida iz qoldirayotgani ham sabab 
boʻlmoqda. Mutaxassislar fikricha, yoshlar 
global oʻzgarishlar natijasida yuzaga kelgan 
turli ijtimoiy­siyosiy va iqtisodiy oʻzgarishlar 
taʼsiri obyektiga aylanmoqda.

Maʼlumotlarga koʻra, koronavirus taʼlim 
tizimiga jiddiy salbiy taʼsir oʻtkazgani orti-
dan pandemiyaning eng yuqori pallasida 
1,6 milliardga yaqin maktab oʻquvchisi va 
talaba oʻqishni toʻxtatishga majbur boʻlgan. 
Natijada “ishlamaydigan, oʻqimaydigan 
va muayyan kasbiy koʻnikmalarga ega 
boʻlmagan” (NEET avlod) yoshlar qatlami 
paydo boʻldi.

Xalqaro hamjamiyat va davlatlar bu borada 
tegishli chora­tadbirlarni koʻrmoqda.  Xususan, 

yoshlar muammolari BMTning doimiy diqqat 
markazidagi masalalardan. Soʻnggi yillarda 
birgina mazkur tashkilot doirasida ushbu 
yoʻnalishda 10 dan ortiq xalqaro huj jat qabul 
qilindi. Jumladan, BMTning Yoshlar jahon 
harakat dasturi yoshlarga taalluqli 15 ustuvor 
yoʻnalishni oʻz ichiga olgan.

Dunyoning ayrim davlatlarida turli de-

mografik oʻzgarishlar (masalan, yoshlar va 
keksalar qatlami oʻrtasidagi nomutanosib­
lik ortib borayotgani, yigit­qizlar qiyofasi 
oʻzgarib borishi va hokazo) kuzatilayotgan 
bir davrda yangi Oʻzbekistonda yoshlar 
masalasiga davlat siyosati darajasida urgʻu 
berilayotgani hamda uning davlatimiz rah-

bari faoliyatining kun tartibidan muqim oʻrin 
egallagani tahsinga sazovor.

Oʻtgan davr mobaynida amalga oshiril-
gan islohotlar natijasida davlatimizning 
yosh larga munosabati, yondashuvi konsep-

tual va strategik jihatdan oʻzgardi. Preziden-

timiz nafaqat ichki siyosatda, balki xalqaro 
maydonda, yirik tadbirlar minbaridan turib 
ham yoshlar bilan bogʻliq muammolar 
yechimi jahon hamjamiyati uchun kechiktirib 
boʻlmaydigan, oʻta dolzarb masala ekanini 
aytmoqda.

Xalqaro ahamiyatga ega turli formatdagi 
uchrashuvlarda ham yoshlar masalasi Prezi-
dentimiz nutqidan muntazam oʻrin egallagani-
ni koʻrish mumkin. Xususan, Markaziy Osiyo 
yoshlari forumini oʻtkazish, yoshlarga doir 
siyosatning umumiy yoʻnalishlari toʻgʻrisida 
koʻp tomonlama bitim tayyorlash, doimiy 
faoliyat yuritadigan Markaziy va Janubiy 
Osiyo mamlakatlari yosh lari kengashini tu­
zish kabi tashabbuslar shular jumlasidan.

Bularning hammasi Oʻzbekistonning 
yoshlar masalasiga befarq emasligi va bu 
borada bildirilayotgan tashabbuslarning ja-

hon hamjamiyati tomonidan keng qoʻllab­
quvvatlanayotganidan dalolat.

Yoshlar masalasi yangi tahrirdagi Kons­
titutsiyamizda ham alohida eʼtiborga olindi. 
Joriy yilning 14­iyul kuni davlatimiz rahbari 
tantanali marosimda soʻzlagan nutqida ham 
yoshlarga alohida yuzlandi. Ularni ruhlan-

tirdi.

Barqaror taraqqiyot uchun 
poydevor

Mamlakatimiz taraqqiyotining yangi 
bosqichida yoshlar bilan ishlashda vertikal 
boshqaruv tizimi shakllantirildi. Shuningdek, 
tarixan qisqa muddatda zamonaviy shart­
sharoitlar va rivojlanish tendensiyalariga 
mos 100 dan ortiq qonun hujjati qabul qi­
lindi. Huquqiy­meʼyoriy asos yaratilib, insti-
tutsional tuzilmalar shakllantirildi.

Yoshlarning turli sohalardagi manfaatini 
himoya qilish maqsadida “Yosh olimlar ken-

gashi”, “Yosh ijodkorlar kengashi”, “Yosh­
larga ijtimoiy­psixologik yordam koʻrsatish 
markazi”, “Imkoniyati cheklangan bolalar va 
yoshlar markazi” kabi 30 ga yaqin nodavlat 
notijorat tashkilot tashkil qilindi.

Oʻzbekiston amaliyotida butunlay yangi 
tizim, yaʼni yoshlarning dolzarb muammo-

larini oʻrganish bilan shugʻullanadigan 
maxsus Yoshlar muammolarini oʻrganish 
va istiqbolli kadrlarni tayyorlash instituti 
ochildi.

Yoshlar salohiyatini toʻlaqonli roʻyobga 
chiqarishga asoslangan yangi yondashuv 
asosida 5 muhim tashabbus ishlab chiqildi 
va yoshlar orasida ommalashtirildi.

Yoshlar bandligini taʼminlash, 
muammolarini hal etishga qaratilgan 
yangi tizim — “Yoshlar daftari” va “Yosh-

lar dasturlari” joriy etildi. Yoshlarni tad-

birkorlikka jalb qilish, ushbu yoʻnalishda 
qoʻllab­quvvatlash maqsadida oxirgi uch 
yilning oʻzida 250 ming nafar yigit­qizga 6 
trillion soʻmdan ziyod imtiyozli kredit ajra-

tildi. Mamlakatimiz boʻyicha 210 ta “Yosh-

lar sanoat va tadbirkorlik zonasi” tashkil 
etilib, 4 trillion soʻmlik 2,5 mingta loyiha 
amalga oshirildi. Natijada yosh tadbirkor-
lar soni 2 karra koʻpayib, 200 mingdan 
oshdi.

Statistik raqamlarga koʻra, mamlakatimiz-

da 30 yoshgacha boʻlgan yoshlar 19 million-

dan oshadi yoki aholining 55 foizini tashkil 
qiladi. Mehnat bozoriga har yili 600 ming 
yosh kirib kelayotgan boʻlsa, kelgusi 10 yilda 
bu raqam 1 millionga yetadi.

Prezidentimiz bunday degan edi: “Biz 
yoshlarga doir davlat siyosatini hech 
ogʻishmasdan, qatʼiyat bilan davom etti-
ramiz. Nafaqat davom ettiramiz, balki bu 
siyosatni eng ustuvor vazifamiz sifatida 
bugun zamon talab qilayotgan yuksak da-

rajaga koʻtaramiz. Yoshlarimizning mustaqil 
fikrlaydigan, yuksak intellektual va maʼnaviy 
salohiyatga ega boʻlib, dunyo miqyosida oʻz 
tengdoshlariga hech qaysi sohada boʻsh 
kelmaydigan insonlar boʻlib kamol topishi, 
baxtli boʻlishi uchun davlatimiz va jamiyati­
mizning bor kuch va imkoniyatlarini safarbar 
etamiz”.

2023­yil 11­aprel kuni oʻtkazilgan 
videoselektor yigʻilishida Preziden-

timiz yoshlar bilan ishlash tizimini yangi 
bosqichga koʻtarish haqida gapirib, bu 
borada bir qator yangi tashabbuslarni il-
gari surdi. Jumladan, “Yangi Oʻzbekiston 
yoshlari tashabbuslari” jamgʻarmasi va 
elektron platformasi tashkil qilinishi bel-
gilandi. Jamgʻarmaga 100 million dollar 
yoʻnaltirilib, bu mablagʻ iqtidorli yigit­qiz­
larning eng yaxshi gʻoya, startap va loyi-
halariga qulay va yengil shartlarda, zarur 
boʻlsa, foizsiz ajratiladi.

IT parklar boʻyicha tajribadan kelib chi qib, 
hududlarda “Kreativ park”lar ham tashkil eti-
ladi. Ularga IT park rezidentlariga berilgan 
imtiyoz va yengilliklar qoʻllanadi. “Yoshlar 
daftari” jamgʻarmasi mablagʻlari ham koʻproq 
kasb oʻrgatishga, bandlikni taʼminlashga 
xizmat qilishi kerakligi taʼkidlandi. Shu bois, 
endi bu jamgʻarma orqali turdosh xizmatlar-
dan bir vaqtning oʻzida foydalanish imkoni-
yati yaratilishi belgilandi.

Mamlakatning 
“oltin fond”i

Mamlakatimizda Uchinchi Renessans 
poydevorini yaratish obyektiv zarurat sifa-

tida namoyon boʻlmoqda. Buning uchun 
barcha shart­sharoit va imkoniyat yetarli. 
Xususan, zamonaviy Prezident maktablari, 
ixtisoslashtirilgan maktab va maktab­inter-
natlar, ijod maktablari hamda Temurbeklar 
maktablari tashkil etildi.

Natijalar allaqachon koʻrina boshlagan. 
2021­yilda Prezident maktablari oʻquvchilari 
jami 3,3 million dollarlikdan ortiq grant tak-

liflarini oldi. Toshkent, Namangan, Nukus 
va Xiva shaharlarida joylashgan Prezident 

maktablarining 49 oʻquvchisiga bu taklif-
lar AQSH, Buyuk Britaniya, Yaponiya kabi 
taʼlim borasida yetakchi davlatlar oliy taʼlim 
muassasalaridan kelgan. Shuningdek, joriy 
yilda Toshkent shahridagi Prezident mak-

tabi bitiruvchisi B.Narimanov 5 ta xorijiy oliy 

oʻquv yurtining jami 446 ming dollarlik gran-

tini yutdi.
Yangi Oʻzbekistonning 2022–2026­yillar-

ga moʻljallangan taraqqiyot strategiyasi maz-

muni tahlili yoshlar hayoti va faoliyati bilan 
bogʻliq masalalar ijtimoiy­siyosiy, huqu qiy, 
iqtisodiy, maʼnaviy­maʼrifiy yoʻnalishlarda 
alohida belgilanganini koʻrsatadi. Jumladan, 
yoshlarga oid davlat siyosatini takomil-
lashtirish bilan bogʻliq masalalar mazkur 
strategiyaning qator maqsadlarida oʻz aksini 
topgan. Bu koʻrsatkich strategiyada belgi-
langan maqsadlarning 16 foizida yoki har 6 
tadan bir maqsadda yoshlar masalasi mav­
judligidan dalolat beradi. Shu bilan birga, 
strategiyada “yosh va yoshlar” soʻzi boshqa 
soʻzlarga qaraganda koʻproq — 80 marota-

ba ishlatilgan.
Yangi tahrirdagi Konstitutsiyamizga yosh­

lar bilan bogʻliq yangi modda kiritilib, unda 
“Davlat yoshlarning shaxsiy, siyosiy, iqti-
sodiy, ijtimoiy, madaniy, ekologik huquqlari 
himoya qilinishini taʼminlaydi, ularning 
jamiyat va davlat hayotida faol ishtirok 
etishini ragʻbatlantiradi. Davlat yoshlarning 
maʼnaviy, intellektual, ijodiy, jismoniy va ax-

loqiy jihatdan shakllanishi hamda rivojlani-
shi uchun, ularning taʼlim olishga, sogʻligʻini 
saqlashga, uy­joyga, ishga joylashishga, 
bandlik va dam olishga boʻlgan huquqla-

rini amalga oshirish uchun shart­sharoitlar 
yaratadi”, deyilgan.

Ushbu moddada belgilangan normalar 
davlatning yoshlar oldidagi masʼuliyatini 
yanada kuchaytiradi, yangi loyihalar, yangi 
vazifalarni amalga oshirish, shuningdek, 
yoshlarni qoʻllab­quvvatlash davlatning eng 
muhim konstitutsiyaviy vazifalaridan biri 
boʻladi. Yoshlar huquqlari himoyalanishi va 
ularning jamiyat hamda davlat hayotida faol 
ishtirokini ragʻbatlantirishni kafolatlaydi.

Yangi Oʻzbekistonda yoshlar siyosati 
davr shiddati va mamlakat taraqqiyotiga 
mos tarzda izchil rivojlanmoqda. Shubhasiz, 
yoshlarga oid davlat siyosatining turli zamo-

naviy tahdid va xavf­xatarlarga bardoshli 
tizim sifatida institutsionallashuvi yaqin is-

tiqbolda oʻz samarasini beradi. Zotan, yangi 
Oʻzbekistonda yoshlar masalasiga muam-

mo emas, aksincha, imkoniyatlar manbai, 
yorqin kelajak poydevori sifatida qarash 
shakllanmoqda.

Bahodirjon 
SHERMUHAMMADOV,
Farg‘ona davlat universiteti 
rektori, pedagogika fanlari 
doktori, professor

“TASHAKKUR DEYISHGA 
ARZIGULIK TONG...”

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

Uning mavjud tuzumga qarshi biror­bir 
asari, maqola yoxud chiqishlarini eslay ol-
maymiz. Biroq, shu bilan birga, sheʼrlaridagi 
nozik qochirimlarni, nasriy, ayniqsa, drama-

tik asarlaridagi hazil­mutoyibani, zaharxan-

da kulguni hech kim inkor eta olmaydi. 
Adib ijodining oʻrganilishini ikki bosqichga 

ajratish mumkin. 
Gʻafur Gʻulom merosining XX asrda  va 

XXI asrda oʻrganilishi. Shu oʻrinda savol 
tugʻiladi: adib ijodini oʻrganishda bu ikki 
bosqich nimasi bilan farq qiladi? 

Ochigʻi, uning ijodiy  merosi XX asrda, 
hatto mustaqillik yillarida ham asosan bir 
yoq lama oʻrganib kelindi. Xususan, mu-

rakkab shaxciyati, murakkab bir zamonda 
oʻziga xos ziddiyatli hayotni boshdan kechir-
gani inobatga olinmadi. Adib ijodini oʻrganish 
yangi davr XXI asr boʻsagʻasidan, yana ham 
toʻgʻrirogʻi, tavalludining 100­yilligi bilan 
boshlandi, desak xato boʻlmaydi. Shu sana 
munosabati bilan chop etilgan tadqiqotlarda 
yangicha bir yondashuvni, adibning biz bil-
magan, bizga shu paytgacha qorongʻu boʻlib 
kelgan ziddiyatli tomonlarini kashf qilishga 
urinishlar boshlanganini koʻramiz. 

Bu oʻrinda ikki ustozimiz, akademik olim-

lar — Naim Karimov va Baxtiyor Nazarov 
tomonidan yaratilgan tadqiqotlarni alohida 
urgʻulab oʻtishni istardim. 

Naim Karimovning kitobi “Gʻafur Gʻulom. 
Shoir hayoti va sheʼriy ijodiga bir nazar” deb 
nomlanadi. Naim Karimov kitob avvalida XIX 
asr oxiri XX asr boshiga xos boʻlgan tarixiy 
manzarani koʻz oldimizda gavdalantiradi va 
bu davrga baho berar ekan, quyidagilarni 
yozadi:

“XIX asr oxiri XX asr boshlarida Turkis-

ton Chor hukumatining mustamlakasi boʻldi, 
1917­yil Oktabr toʻntarishidan soʻng esa xalq 
va mamlakatning inon­ixtiyori bolsheviklar 
qoʻliga oʻtdi. Oʻzbek xalqining peshqadam 
siymolari qanchalik harakat qilmasin, Fev­
ral inqilobidan keyin paydo boʻlgan tarixiy 
imkoniyatlardan foydalana olmadi: xalq va 
mamlakat taqdirida biror oʻzgarish boʻlmadi”. 

Bu xulosalar nafaqat Choʻlpon, Abdulla 
Qodiriy kabi jadid adabiyoti vakillarining, 
balki Gʻafur Gʻulomga oʻxshagan ijodkorlar 
adabiy merosini oʻrganishda muhim faktlar-
dan biri deb oʻylayman. 

Gʻafur Gʻulomning koʻplab ijod namu-

nalarida shoʻro tuzumi siyosati tarannum etil-
gan boʻlsa­da, uning oʻz oʻrniga ega boʻlgan, 
oʻzbek adabiyotida yorqin iz qoldirgan katta 
bir ijodkor boʻlganini hech kim inkor eta ol-
maydi. 

XX asr oʻzbek adabiyoti haqida gap ket-
ganda, ustoz Naim Karimov aytganidek, 
shoʻro tuzumining qoʻrquv mashinasi oʻz 
ishini yaxshigina bajarganini, yuragida 
olov yongan ziyolilarimizning soʻnib, kulga 
aylanganini, ora­sira bu olov uchqunlari 
choʻgʻ aralash ular yaratgan asarlarda boʻy 
koʻrsatganini urgʻulab oʻtish joiz boʻladi. 

Millat ziyolilari shoʻro inqilobidan soʻng 
mamlakatning ozod, erkin va farovon ya­
shashini qanchalik orzu qilmasin, bu orzu-

lar asta­sekin sarobga aylangan. Umidlari 
soʻngan, ayrimlari ochiqdan­ochiq bu tuzum-

ga isyon qilgan boʻlsa, ayrimlari “oʻzgacha” 
uslubda, yaʼni qarashlarini asarlari orqali 
oʻquvchiga yetkazish payida boʻlgan. 

Har bir ijodkor faoliyatida u tugʻilib oʻsgan 
makon muhim oʻrin tutadi. Gʻafur Gʻulom 
1903­yilning 10­mayida Toshkent shahri­
ning Qoʻrgʻontegi mahallasida tavallud top-

gan. Xadraga juda yaqin va turli kosib, hu-

narmand, baqqollar istiqomat qiladigan bu 
mahalla shaharning oʻziga yarasha markazi 
boʻlgan, hayot qaynagan. Shoirning oʻzi 
tugʻilib oʻsgan makonga, mahallaga mehri 

G‘afur G‘ulom tavalludining 120-yilligiga

boʻlakcha edi. Shu bois, sheʼrlarida, maqo-

lalari, nasriy asarlarida bolaligi bilan bogʻliq 
xotiralar koʻp. Uning ijodkor boʻlib shakllani­
shida makon va oilaviy muhitning roli katta 
boʻlgan. 

Gʻafur Gʻulom dastlab madrasada, ke­
yinchalik “Oʻqchi”dagi jadidlar maktabida 
tahsil olgan. Shoʻro tuzumidan keyin ko-

sibchilik, tunikasozlik, aravakashlik bilan 
kun oʻtkazgan shoir, maʼlum bir muddatdan 
soʻng muallimlar tayyorlash kursida taʼlim 
olib, maktabda oʻqituvchilik qila boshlaydi. 
U fors, rus tillaridan yaxshigina xabardor 
edi. Odamlarga xat yozishda koʻmaklashib, 
kotiblik qilgani ham oʻz davrining ziyolisi 
boʻlganidan dalolat beradi.

Adibdagi mumtoz adabiyotga muhabbat, 
hazil­mutoyibaga moyillik, donishmandlik bi-
rinchi galda ota­onasidan oʻtgan. Qola versa, 
Gʻafur Gʻulomga oʻxshagan ijodkorlarni 
zamonning oʻzi, hayotning azob­uqubatlari 
ham  tarbiyalagan. Yoshlik chogʻida avval 
otadan, soʻng onasidan ayrilishi, oilaning 
butun ogʻirligi akasi bilan uning zimma-

siga tushgani va ular ming bir chigʻiriqdan 
oʻtganini asarlari orqali ham bilib olamiz. 

Ijodkorning shoʻro davridagi biografiya-

sida hayotiga oid koʻpgina faktlar chetlab 

oʻtilgani, tarjimayi holidagi tuzum man-

faatiga mos kelmaydigan koʻpgina faktlar 
oshkor etilmaganining guvohi boʻlamiz. 
Adibning yoshligida bir muddat jadidlar mak-

tabida tahsil olgani, keyinchalik ham ular 
bilan aloqasi uzilib ketmagani, jumladan, 
Choʻlpondek shoir “Daryo boʻyida” degan 
sheʼrini unga bagʻishlagani, Fitrat aruz haqi-
dagi ilmiy tadqi qotida aynan  Gʻafur Gʻulom 
sheʼrlaridan misol olganini eslasak, koʻpgina 
holatlarga oydinlik kiritiladi. Eng muhimi, 
bir qarashda zamonsozlik qilib yozilgandek 
tuyulgan asarlarida ham mavjud tuzumga 
qarshi ichki isyon uchqunlari yashiringanini 
koʻrishimiz mumkin. 

Akademik Baxtiyor Nazarov oʻz tadqi­
qotida “Gʻafur Gʻulom ijodiga munosabatda 
hozirgi tanqidchilikda ikki yoʻnalish koʻzga 
tashlanadi. Birida uning shoʻroviy qarash-

lariga hamon urgʻu berilib, tanqid qilinsa, 
ikkinchisida shoirning mafkuraviy jihatlari 
xaspoʻshlanib, uni kimlardandir himoya qilish 
istagi seziladi”, degan fikrni bildiradi. 

Shu faktning oʻziyoq Gʻafur Gʻulom 
ijodi har tomonlama, toʻlaqonli oʻrganilishi 
zarurligini urgʻulaydi. 

1931­yildagi ilk va ikkinchi “Tirik 
qoʻshiqlar” sheʼriy toʻplamlari bilan bir qa-

torda yumoristik hikoyalardan tashkil topgan 
nasriy asarlarini ham ketma­ket eʼlon qilib 
borgan. Shunday boʻlsa­da, adib ijodining 
ilk bosqichida sheʼriy asarlar salmoqli oʻrin 
tutadi. 

Mutaxassislar taʼkidlaganidek, Gʻafur 
Gʻulom sheʼrlarida shoʻro davri “qadriyat”lariga 
koʻproq oʻrin ajratilgan, koʻp holatlarda oʻz 
kuchini “oʻtin yorish”ga sarflashiga toʻgʻri kel-
gan boʻlsa­da, u hamisha yuksak talant egasi 
boʻlganini hech bir olim inkor etmaydi. 

Bir umr oʻz ijodida shoʻro tuzumini alqab 
oʻtgan boʻlsa­da, oʻrni kelganda, shoir baʼzan 
hazil, baʼzan chin aralash, kuchli ironiya va 
kulgu orqali aynan shu tuzum ustidan zahar­
xandalik bilan kulgan. Shoir sheʼrning ik-

kinchi misrasida tugʻilgan paytdagi vaziyat, 
ho lat tamomila boshqacha boʻlganini, es-

lashga, xotirlashga, “Tashakkur deyishga 
arzigulik tong...” ekanini urgʻulamoqda. 

 “Turksib yoʻllarida”, “Sen yetim emassan” 
shoirni mashhur qilgan sheʼrlardir. Garchand 
“Turksib yoʻllarida” zamon talabiga labbay 
shaklidagi javob tarzda yozilgan boʻlsa­
da, bugun uni qayta baholash, qayta bir 
nigohdan oʻtkazish lozim boʻladi. Sheʼrning 
yakunidan:

Bu qadim yoʻllar, 
Bu qadim yoʻllar,
Ustiga bizdan obida, 
Adabiy xotiraki, 
Bundan toʻxtamay bir nafas, 
Qon qatron hidimas, 
Ozodlik shamoli esajak. 
Misralarning joy olishi tasodifiymikan? 

Mening nazarimda, shoirning asl niyati ayni 
shu misralarda oʻz ifodasini topgan. Tarixda-

gi barcha mustabid tuzumlar kabi bu tuzum 
ham yakun topishini va ellar ozod boʻlishini 
shoir baribir ich­ichidan his qilgan. 

Zoʻr karvon yoʻlida yetim boʻtadek,
Intizor koʻzlarda halqa­halqa yosh.
Eng kichik zarradan Yupitergacha,
Oʻzing murabbiysan, xabar ber, Quyosh.
Naim Karimov ushbu misradagi Quyosh 

oʻrnida, aslida, Xudo soʻzi boʻlganini, oʻz za-

monida bu soʻzni aytishga imkon boʻlmagani 
uchun ham Gʻafur Gʻulom oʻziga xos bir 
donishmandlik bilan Xudoga iltijo qilga-

nini, qanchalik zamonasozlik qilmasin, oʻz 
sheʼrlarida nekbinlikni, umumbashariylikni, 
“kosa tagida nim kosa”ni berib ketishga ha-

rakat qilganini taʼkidlagan. 
Mutaxassislar Gʻafur Gʻulom ijodida Be-

dilona donishmandlik, falsafiylik bilan birga, 
hajv, yumorning ustunligiga urgʻu beradi. Bu 
holat uning dastlabki “Kampirning hiylasi” 
sheʼridan tortib, koʻplab asarlariga xos ekani-
ni aytish mumkin.

Adibning aksariyat nasriy asarlari syujeti 
hajvga qurilgan. Turkiy xalqlar orasida kulgu 
koʻp holatlarda Nasriddin Afandi nomi bi-
lan bogʻlanadi. Gʻafur Gʻulom ham oʻzining 
ayrim asarlariga aynan shu obrazni asosiy 
qah ramon qilib tanlaydi. 

 “Afandi oʻlmaydigan boʻldi”, “Mulla 
Nasriddin Afandi va Shayton alayhul 
laʼna” asarlarida Afandi asosiy qahramon 
sifatida ishtirok etadi. “Shum bola”da ham 
koʻpgina voqealar xalq latifalariga qurilga-

nining guvohi boʻlamiz. Bu albatta, bejiz 
emas. Oʻtgan asrdagi talatoʻplardan soʻng 
yumorga katta ehtiyoj bor edi. Qolaversa, 
oʻz davriga oid muammolarni Afandiga 
bogʻlab aytish eng beozor va toʻgʻri yoʻl 

edi. Gʻafur Gʻulom bundan unumli foy-

dalangan.
Koʻplab ilmiy adabiyotlarda kulgu haqida-

gi yuzlab maʼlumotlar yuqoridagi fikrlar jahon 
xalqlarining deyarli barchasiga xosligini tas-

diqlaydi. Kulgu yigʻi kabi koʻpgina xalq ma-

rosimlarining tarkibiy qismi yoki taqiqlangan 
elementi boʻlgan. Yaʼni yozma adabiyotdagi 
kulgu yoxud yumor ildizlari bevosita folklorga 
borib bogʻlanadi. 

Gʻafur Gʻulom buni yaxshi anglagan. Xalq 
ogʻzaki ijodining badiiy soʻz sanʼatiga taʼsiri 
masalasida adibning alohida maqolasi ham 
bor. Adib xotiralarida onasi xalq ijodi namu-

nalarini yaxshi bilgani urgʻulanadi. Hajvga 

moyillik qonida boʻlgan adibning oʻzi ham 
koʻplab latifalar toʻqilishiga sababchi boʻlgan. 

Xalq ijodining bir janri sifatida latifalarga 
qisqalik, yechimning kutilmaganligi, oʻta 
kulguli, baʼzan faylasufona xulosalik xosdir. 
Yuzaki qaraganda, yengil va kulgili tuyul-
gan lati falarning ham oʻz tarixi bor, ularda 
maishiy turmush, falsafiy qarashlar ifodalan-

gan. Latifa ijodkorlari jamiyatdagi turli xarak­
terlarni qisqa bir hikoyaga singdira olgan.

Oʻtgan asrning oʻttizinchi yillarida adib 
“Netay”, “Tirik murda”, “Yodgor”, “Shum bola” 
kabi asarlarni yozadi. Bu asarlarning barcha-

sini birlashtirib turadigan bir jihat — ularda 
voqeliklar hazil­mutoyiba, yumorga quril-
gani. Toʻgʻri, “Tirik murda” esdalik xotiralarga 
asoslangan. “Netay” uchinchi shaxs tilidan, 
“Yodgor”, “Shum bola” bosh qahramon tili-
dan hikoya qilinadi. Bu asarlarning barcha-

sida ijodkorning voqelikka satirik yondashuvi 
ustunlik qilib turadi.

“Shum bola” XX asr oʻzbek nasrining eng 
goʻzal namunalaridan biri. Asar oʻtgan asr­
ning oʻttizinchi yillaridan soʻng yozilishida 
ham katta maʼno bor. Bu paytda zulm ijodkor 
ziyolilar boshida qatagʻon qilichini oʻynatib, 
oʻlimga hukm etayotgan bir davr edi. 

Asarning boshi va yakuni eʼtiborni torta-

di. Har qanday ijodkor moziyga murojaat 
etar ekan, tarixiy voqelik bilan birga oʻzi 
yashab turgan davr kechinmalarini ham 
uygʻunlashtirib yuboradi.

 Asar boshidagi voqelikda xalq oʻz erkini 
qoʻldan boy bergan boʻlsa­da, hali oʻz qadri-
yatlariga anchayin sodiq, hali bozorlardan 
rizq butunlay koʻtarilib ketmagani tasvirla-

nadi. Rastalar obodligi, bozorning toʻkin­
sochinligi, atrofda milliy ohanglarning yang­
rab turishi, umuman, hayotning anchayin 
zavqli tomoni voqelar rivojida shoʻrolar davri 
bilan solishtiriladi goʻyo. Yaʼni asar davomida 
bu tasvirlar xiralashib borganini, bu toʻkin­

sochinlik oʻrnini ochkoʻzlik, qashshoqlik 
egallay boshlaganini ilgʻash koʻp qiyin emas. 
 Uning muqaddimasi bilan yakunini solishtir-
sak, yozuvchining “nima demoqchi”ligi yana-

da oydinlashadi. 
Gʻafur Gʻulom boshqa asarlarda, jum-

ladan, xalq ogʻzaki ijodidagi bozor qanday 
badiiy vazifa bajarib kelishini yaxshi bilgan. 
Shuning uchun ham bozor bu asarda voqe-

lar zanjirida muhim oʻrin tutgan. 
Asarda miltillab bir koʻrinib ketadigan ona 

va singil obrazini istisno qilganda, biror­bir 
toʻlaqonli ijobiy xarakterdagi obrazga duch 
kelmaymiz. 

Badiiy asar qonuniyatlarini yaxshi bilgan 
akademik shoirning butun boshli asarni ijo-

biy qahramonlarsiz tasvirlashi qanchalik kul-
guga oʻralgan boʻlmasin, ichki bir iztirobining 
ifodasi ham edi. 

Har bir qahramonning oʻz laqabi bor: 
Hoji Abdulaziz, Fargʻona yallachi, Asra kal, 
Oysha chevar, juft kaptar, Olim jinni, Eshon 
oyi, Xol parang va hokazo. Bosh qahramon 
— Qoravoyning oʻrtoqlari: Omon, It Obid, Bit 
Obid, Turabboy, Yoʻldosh, Husni, Solih, Ab-

dulla Poʻlatxoʻja, Miraziz. Asarda etikdoʻz, 
yakanchi, kerosinfurush, qalʼa savdogari kabi 
koʻplab oʻtgan asr Toshkent shahri muhitiga 
xos kasblar nomi tilga olingan. Gʻafur Gʻulom 
bu obrazlar, bu tasvirlar orqali xalq kulgusi­
ning katta bir polotnosini yarata olgan. 

Gʻafur Gʻulom asar davomida xalq lati-
falaridagi mavzuga takror va takror qay-

taveradi. Jumladan, asardagi Yerning du­
maloqligi, agar hamma bir tomonga qarab 
yursa, uning agʻdarilib ketishi yoki  nonning 
hidiga toʻyish bilan bogʻliq lavhalarda mual-
lif xalq latifalaridan ustalik bilan foydalanga-

nini koʻramiz. Xalq kulgusi bu yerda butun 
boshli yaxlit sahna tomoshasi darajasiga 
koʻtariladi. Uning mohiyatini anglash uchun 
eng kichik detalni ham eʼtiborda tutgan hol-
da, butun boshli voqelik yaxlit bir manzara 
kasb etganini unutmaslik lozim. 

Asar voqeligi qahramonning uyidan chi­
qib, turli­tuman sarguzashtlarni boshidan ke-

chirib, yana uyiga qaytishiga bagʻishlangan. 
Dunyo adabiyotining eng nodir namunalarida 
qahramonning uydan ketib va yana qaytib 
kelishiga bagʻishlangan koʻplab asarlar bor. 

Aslida, bu mavzu xalq ertaklari va doston-

laridagi eng yetakchi mavzulardan biri. Xalq 
ijodining epik namunalarida ham voqelik 
qahramonning sarguzashtlari oʻz makoni — 
oʻz olamidan chiqib, boshqa olamga sayo-

hatidan boshlanadi hamda asar yakunida 
qahramon yana oʻz makoniga qaytadi. Endi 
u shunchaki qaytmaydi, yangi bir maqomat, 
yangi bir darajaga koʻtarilgan holda, tamo-

mila boshqa bir odam qiyofasida qaytadi. 
Gʻafur Gʻulom xalq ijodi va dunyo adabiyo­

tiga xos boʻlgan ana shu safar mavzusini 
yangicha bir talqin bilan kitobxonga havola 
etgan. Shum bolaning har galgi yangidan­
yangi sarguzashtlari, yangi odamlar bilan 
tanishuvi asarning qiziqarliligini taʼminlab, 
uning dinamikasini ushlab turmaydi, balki 
xuddi xalq ertaklaridagi kabi qahramonning 
evrilish bosqichlarini ham ifodalab beradi. 

Uydan chiqib ketayotgandagi Shum bola 
bilan uyiga qaytgan Qoravoy oʻrtasida juda 
katta farq koʻzga tashlanadi. 

Qissa asar qahramoni tilidan hikoya qili-
nadi. Biroq bu til oldingi asarlardan tamomila 
boshqacha. Bundagi roviyning tili yumorga 
moyil, har sahna va u bilan bogʻliq qahramon 
tilidan bayon etilgan jumlalar oʻquvchida 
kulgu uygʻotadi. Qahramonning nutqi uchun 
xalq ichidagi oddiy, jaydari soʻzlar tanlangan. 

Yozuvchi xalqning jonli tilini naqadar yaxshi 
bilganini koʻrsatadi. Xalq qoʻshiqlari orasida 
“Daryo toshqin” deb boshlanuvchi qoʻshiq 
juda ham mashhur. Bu qoʻshiqda yor ishqida 
turli iztiroblarni boshdan kechirgan qahra-

monning ruhiy kechinmalari aks etgan. 
“Shum bola”da bu xalq qoʻshigʻining ijrosi 

vaziyatdan kelib chiqqan holda, qoʻshiq mat-
niga ramzlarning maʼno koʻlamlarini yanada 
kengaytirgan, qoʻshimcha maʼno yuklagan. 

 “Daryo toshqinligi”, “otning oriq”ligi, 
“manzil uzoq”ligi — bu shunchaki qahra-

mon kechinmasi emas, balki qoʻshiqni xir-
goyi qilayotgan millatning dardi, iztirobiga 
aylangan. Ehtimol, boshqa bir asar fonida 
qoʻshiq bu qadar taʼsirli chiqmagan boʻlardi. 
Biroq Qoravoyning boshidan kechirayotgan 
va ketma­ket ulangan voqealar zanjirida bu 
yanada taʼsirli chiqqan. 

Yetimlik mavzusi Gʻafur Gʻulom asarlarida 
eng koʻp tilga olingan. Sheʼriyatida bu mav­
zu oʻzbekka xos xarakterni, bagʻrikenglik, 
odamiylik timsoli sifatida tasvirlansa, nasriy 
asarlari, shu jumladan, “Shum bola”da bu 
soʻzga yanada koʻproq maʼno yuklatilganini, 
yozuvchi maqsadi yumor qoplagan kulgu 
emas, “tagmatn”dagi fojiaga qaratilganini 
payqash mumkin. 

“Shum bola” ustoz adabiyotshunoslarimiz 
taʼkidlaganidek, satirik asar. Biroq Gʻafur 
Gʻulomning mahorati shundaki, millat ziyo-

lilari boshida qatagʻon qilichi oʻynab turgan 
bir paytda millat dardini, millat fojiasini satira 
orqali tasvirlab bera olgan. 

Oʻz davrida Gʻafur Gʻulom bilan bogʻliq 
hujjatlarda uning jadidlar maktabida tah-

sil olgani hech bir oʻrinda qayd etilmagan, 
adib biror­bir maqolasida ham bu borada 
fikrini ochiq bildirmagan. Oʻrni kelganda 
ularni qoralagandek koʻringan boʻlsa­da, 
ichdan jadidlar ilgari surgan gʻoya taraf-
dori. Millat fojiasi uning uquvsizligi, omi-
ligi, savodsizligi, dinni mutaasiblik deb 
tushunishida. Najot ilm­u maʼrifat bilan 
bogʻliq ekani “Shum bola”da Hoji bobo va 
uning atrofidagi murshidlari obrazi orqali 
ham kulgili, ham fojiali tarzda ifodalab 
berilgan. 

Millatning oldi “guli” boʻlgan bu 
“ziyoli”larning davrasida ham Shum bola 
oʻzini ularga begona his qiladi. Ich­ichidan 
ularning naqadar tuban, ikkiyuzlamachi, 
ochkoʻz va oʻgʻri ekanini anglab yetadi. Hoji 
bobo bilan bogʻliq tasvirlar adibning oʻz za-

moni ustidan xulosasi edi. 
Millat fojiasi, aslida, shaxsning oʻzini jami-

yatga begonaligini sezishidan boshlanadi. 
Shaxsning evrilishi ham bu fojialarga teran 
nigoh bilan qarashi, uni “hazm” qila olmas-

ligidadir. 
Tili boshqa­yu soʻzi boshqa boʻlgan, ilm­u 

maʼrifatdan yiroq boʻla turib, olimlikni daʼvo 
qilgan, dinning mohiyatiga tushunmay turib, 
fatvo berish huquqiga egaman deb oʻylagan, 
oʻziga, eliga har daqiqada xiyonat qilishga 
tayyor, oʻz nafsining quli boʻlgan bunday kim-

salar, aslida, millat boʻynida kishan turishi­
ning asosiy sababchilaridir. 

Qoravoy kulib turib tasvirlagan voqealar 
oʻz davri uchun tabiiy, uni qalamga tushirgan 
adib uchun dard va iztirob edi. Qahramon 
kulgusi tagida butun boshli millat qaygʻusi 
aks etganini zukko kitobxon ilgʻab olishi u 
qadar qiyin emas. 

Xulosa qilib aytganda, “Shum bola”ni 
oʻqimishli qilgan uning sodda, ravon tili 
yoki kulgu uygʻotuvchi sahnalar koʻpligigina 
emas. U shaxs fojiasi, ijtimoiy illat, millat fo-

jiasiga koʻtarilgani bilan oʻqishlidir. Koʻpgina 
badiiy asarlarda biz koʻnikkan voqelik kul-
guga oʻrab berilganining guvohi boʻlamiz. 
Darhaqiqat, Gʻafur Gʻulom realizmi — kulgu 
ortiga yashirilgan  shafqatsiz realizm. 

 “Shum bola” asari ijodkorning davrga 
nisbatan dardli munosabati, chor huku-

mati hukmronligi paytidagi zulm, adolatsi-
zlik, jaholatning shoʻro tuzumi davrida ham 
oʻzgarmaganini ich­ichidan sezgan, ang­
lagan, biroq bu dardini ochiq oshkor eta 
olmagan Gʻafur Gʻulomning iztiroblaridir. 
Shuning uchun ham bu asar satirik asargina 
emas, balki mazmuniga koʻra xalqning aza-

liy qaygʻusi aks etgan tragik asar darajasiga 
koʻtarilgan. 

Adib oʻz sheʼrlarida aytganidek, “Tashak-

kur deyishga arzigulik tong”da tugʻilgan, 
yoʻrgaklangan tana”ning “mushti” bekorga 
tugilmaganini katta bir mahorat bilan, Gʻafur 
Gʻulomga xos donishmandlik, xalqona kul-
gu, kinoya bilan chiroyli tasvirlab bera olgan. 

Asardagi har bir obraz, xarakter, badiiy 
tasvir vositalari ana shu maqsadni amalga 
oshirishga xizmat qiladi. Ulkan ijodkorning 
mahorat bilan yozilgan asarlari nafaqat mil-
liy, shu bilan birga, jahon adabiyoti namu-

nalari qatorida  eʼtirof etilishi esa barchamiz-

da faxr uygʻotadi.   

Gʻafur Gʻulom nomi bir qaraganda, 
hamma uchun tanish. Uning koʻplab 
sheʼrlari, “Shum bola”ga oʻxshagan 
asarini oʻqimagan oʻquvchi boʻlmasa 
kerak. Ayni paytda oʻz davrida 
hukumat, partiya rahbarlarining 
hamisha nazarida boʻlgan eng faol 
va taniqli ijodkorlardan biri oʻlaroq 
xotiramizda qolgandek.

Jabbor ESHONQULOV,
O‘zR FA Alisher Navoiy 
nomidagi Davlat adabiyot 
muzeyi direktori, filologiya 
fanlari doktori, professor

ADIB OʻZ SHEʼRLARIDA AYTGANIDEK, “TASHAKKUR 
DEYISHGA ARZIGULIK TONG”DA TUGʻILGAN, 
YOʻRGAKLANGAN TANA”NING “MUSHTI” BEKORGA 
TUGILMAGANINI KATTA BIR MAHORAT BILAN, GʻAFUR 
GʻULOMGA XOS DONISHMANDLIK, XALQONA KULGU, 
KINOYA BILAN CHIROYLI TASVIRLAB BERA OLGAN. 

2023-yil 5-avgust, 155-son

“SHARQ” nashriyot­matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41­uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020­yil 13­yanvarda 1047­raqam bilan roʻyxatga olingan. 

Nashr indeksi — 236. Buyurtma G­846.
43690 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233­11­07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32­uy

Navbatchi muharrir: Risolat Madiyeva
Dizayner: Xurshid Abdullayev

